
ДЕПУТАТ ФИКРИ
Олий Мажлис Қонунчилик палатаси 

ва маҳаллий Кенгашлар депутатлари 
бугунги куннинг долзарб масалалари 
тўғрисида ўз фикр-мулоҳазаларини 
билдиришмоқда.

Дилором 
ИМОМОВА, 
Олий Мажлис 
Қонунчилик 
палатасидаги 
Ўзбекистон 
ХДП фракцияси 
аъзоси:

— Ҳар қандай қонун жамиятдаги муаммо келиб чиқи-
шининг олдини олишга, мавжудларини ҳал этишга хизмат 
қилиши ва ҳеч бир қонун фуқаролар ўртасида зиддиятлар 
келтириб чиқармаслиги керак. Шу кунларда қуйи палатада 
кўриб чиқилаётган қонун лойиҳаси ҳам бундан мустасно 
эмас. Шу жиҳатдан баъзи таклифлар пухта ўйланмай, қабул 
қилинса, турли норозиликларни келтириб чиқариши мумкин. 
Сабаби шундаки, бугунги шароитда фуқароларда тил ўрганиш 
билан боғлиқ талабларни бажаришга имкони йўқ.

Бир жиҳатни тан олиш керакки, кўп йиллар давомида 
ўзбек тилини давлат тили сифатида ривожлантириш билан 
боғлиқ масала оқсаб келди. Ваҳоланки, бунинг учун зарур 
ҳужжатлар мавжуд бўлган. Турли соҳалардаги ихтисослаш-
ган атамалар базаси шакллантирилмади. Бундан ташқари, 
илмий адабиётларнинг давлат тилидаги нашрлари жуда кам. 
Кўп ҳолларда рус тилидан таржималар сўзма-сўз ёки нотўғри 
бажарилади. Ачинарлиси, маънавият тарғиботчилари бўлган 
ОАВ, хусусан, телевидения ва радио йўналишлари орқали 
ўзбек тилини ишлатишда белгиланган меъёрларга эътибор 
берилмайди. Бир муаммони ҳал этишда унга комплекс ёнда-
шиш талаб этилади. Акс ҳолда, унинг илдизига етиб бориш, 
ечимини топишнинг имкони бўлмайди.

Мақсуда 
ВОРИСОВА, 

Олий Мажлис 
Қонунчилик 

палатасидаги 
Ўзбекистон 

ХДП фракцияси 
аъзоси:

— Бугунги кунда Олий Мажлис Қонунчилик палатасида му-
ҳокама қилинаётган “Давлат тили тўғрисида”ги қонун лойиҳаси 
депутатлар ўртасида қизғин мунозараларга сабаб бўлмоқда. 
Таклиф этилаётган лойиҳада давлат идоралари ходимлари 
лавозим вазифалари даражасида давлат тилини билиши 
шартлиги, иш юритиш давлат тилида олиб борилиши, давлат 
органларига барча ҳисоботлар давлат тилида тайёрлаб, топ-
ширилиши белгиланмоқда. Бунинг учун ҳар бир ташкилот ва 
муассаса ходимларга давлат тилини ўрганиши учун шароит 
яратиши зарур, деб кўрсатилган.

Менимча, ўзбек тилини давлат тили сифатида ривожлан-
тириш учун аввало, ана шу шартлар бажарилиши керак. Баъзи 
сиёсатчиларимиз талаб қилаётганидек, давлат идораларига фу-
қаролар томонидан мурожаатлар фақат давлат тилида бўлиши 
шартлиги совет тузуми даврида ҳар қандай расмий ҳужжат ва 
фуқаро мурожаатлари рус тилида бўлиши кераклигини эслат-
моқда. Бу эса инсон ҳуқуқларининг чекланишига сабаб бўлади. 
Худди шунингдек, ўзбек оилалалари фарзандлари учун фақат 
она тилида таълим олиш шартлигини таклиф этиш халқаро 
меъёрий ҳужжатлар, Ўзбекистон Республикаси Конституцияси, 
Ўзбекистон Республикасининг “Таълим тўғрисида”ги қонуни 
каби бир қатор фундаментал ҳужжатларга мутлақо зиддир.

Фикримча, тил инсонларни бир-бирига қарши қўювчи қурол 
эмас, балки боғловчи восита бўлиб қолсин.

ХОДИМ  БАХТСИЗ  ҲОДИСА  
ОҚИБАТИДА  ВАФОТ  ЭТСА, ОҚИБАТИДА  ВАФОТ  ЭТСА, 
УНИНГ  6  ЙИЛЛИК УНИНГ  6  ЙИЛЛИК 
ЎРТАЧА  ОЙЛИК  МАОШИ ЎРТАЧА  ОЙЛИК  МАОШИ 
ОИЛА  АЪЗОЛАРИГА ОИЛА  АЪЗОЛАРИГА 
ТЎЛАБ  БЕРИЛАДИТЎЛАБ  БЕРИЛАДИ

НЕГА  АЙРИМ  АВТОМОБИЛЬ 
ЙЎЛЛАРИ
ҲАТТО  1-2  ЙИЛГА   ҲАМ  ЧИДАБ  БЕРА  
ОЛМАЯПТИ,  КЎП  ЎТМАЙ  АБГОР  ҲОЛГА 
ТУШИБ ҚОЛАЯПТИ?

ИШСИЗ ЁШЛАРГА ЕР АЖРАТИЛДИ ҚАҲРАМОН  ҚАБРИ  ҚАРОВСИЗ 
ҚОЛМАЙДИ

ХДП фракцияси 
аъзоси:

— Тил ҳақида гап кетганда, мени ҳамиша ўйлантирадиган бир 
жиҳатга тўхталмоқчиман. Яъни, кўплаб ота-оналар фарзандини 
рус синфларида ўқишини истайди ва ҳамиша уларга талаб юқори 
бўлган. Ота-оналарни бунга нима мажбур қилади? Боласининг ўз 
она тилини билишини истамаганидан эмас, назаримда. Шунчаки 
уларда рус синфларида ўқийдиганларнинг билими юқори бўлади, 
деган қараш шаклланган. Аслида-чи? Ушбу саволга жавоб топиш 
учун ўқув дастурлари ёки рус ва ўзбек синфлари битирувчилари-
нинг билим даражаси солиштириб кўрилиши лозим. Ана шунда 
ҳақиқий ҳолат равшанлашади.

Ҳар қандай жамиятнинг ривожланишида замонавий билим-
ларга эга мутахассислар, янгича ёндашувдаги кадрлар зарур. 
Бундай ёшларнинг қайси тилда ўқиб, ўрганиши муҳим эмас. Асо-
сийси, натижа бўлсин, изланишлари самара берсин. Шу жиҳатдан 
олиб қараганда, билим олишда тилни чеклаш салбий оқибатларга 
олиб келиши мумкин. Қонунчилик палатасида муҳокама қили-
наётган давлат тилига оид лойиҳада ана шу жиҳатлар инобатга 
олиниши мақсадга мувофиқдир. Ҳар бир инсон ўз она тилини 
севади, қадрлайди. Лекин унинг давлат тили сифатида тўла-тў-
кис намоён бўлишида шошмашошарликка йўл қўйиб бўлмайди. 
Йиллар давомида йиғилган муаммони қисқа вақтда ҳал этишга 
интилиш жамиятда нохуш ҳолатларни юзага келтириши мумкин-
лигини инобатга олган ҳолда, босқичма-босқич ечим топиш керак.

ҲУКУМАТ ҲИСОБОТИ 
БЎЙИЧА

ХАЛҚ ДЕМОКРАТИК 
ПАРТИЯСИ 

ФРАКЦИЯСИНИНГ 
МУНОСАБАТИ

Халқ таълими вазирлиги матбуот 
хизматининг маълумотига кўра, жорий 
йилнинг 20-26 апрель кунлари 28 дав-
лат ўқувчилари ўртасида 55-Халқаро 
Менделеев кимё олимпиадаси онлайн 
тарзда ўтказилди. Мазкур ташкил 
этилган олимпиадада Ўзбекистон ша-
рафини 7 нафар ўқувчи ҳимоя қилиб, 
барчаси медаль соҳиби бўлди.

Халқаро олимпиада Халқ таълими 
вазирлигининг Фан олимпиадалари 
бўйича иқтидорли ўқувчилар билан иш-
лаш департаменти томонидан Тошкент 
шаҳар Юнусобод туманидаги ахборот 
технологияларига ихтисослаштирилган 
9-мактабда ўтказилди.

Халқаро олимпиада икки назарий 
турда ўтказилди. Илк босқичда барча 
иштирокчилар 8 та мажбурий масала 
ишлаган бўлса (жами 80 балл), иккинчи 
босқичда кимё фанининг 5 бўлимига оид 
15 масаладан ихтиёрий 5 тасини ишлаш 
талаб қилинди (жами 75 балл). Икки бос-
қич натижаларига кўра ғолиб ўқувчилар 
аниқланди.

55-Халқаро Менделеев кимё олим-
пиадасида совриндор бўлган ўзбекистон-
лик ўқувчилар:

Бухоро шаҳар 35-умумий ўрта таъ-
лим мактаби ўқувчиси Фирдавс Соби-
ров олтин медалга, Абу Али ибн Сино 
номидаги ёш биологлар ва кимёгарлар 
ихтисослаштирилган мактаб-интернати 
ўқувчиси Азимжон Жамолов, Тошкент 
педиатрия тиббиёт институти академик 
лицейи ўқувчиси Собиржон Аманов, 
Тошкент педиатрия тиббиёт институти 
академик лицейи ўқувчиси Нафиса 
Нормуродова ҳамда Абу Али ибн Сино 
номидаги ёш биологлар ва кимёгарлар 

ихтисослаштирилган мактаб-интернати 
ўқувчиси Дурдона Мухтархўжаевалар 
кумуш медалларга лойиқ топилган 
бўлса, Абу Али ибн Сино номидаги ёш 
биологлар ва кимёгарлар ихтисослаш-
тирилган мактаб ўқувчиси Икромиддин 
Боймаҳаммадов ҳамда Тошкент педиат-
рия тиббиёт институти академик лицейи 
ўқувчиси Бегзод Рўзибоевлар бронза 
медалларига сазовар бўлишди

Ғолиб иштирокчиларга диплом, ме-
даль ҳамда совға қилинадиган китоблар 
ташкилий қўмита томонидан почта орқа-
ли жўнатилади. 

— Онлайн тарзда ўтказилган 55-Хал-
қаро Менделеев кимё олимпиадасида 
лицейимизнинг 3 нафар иқтидорли тала-
балари иштирок этиб, учаласи ҳам юқори 
натижаларни кўрсатди, яъни Собиржон 
Аманов ва Нафиса Нормуродовалар 
кумуш медални қўлга киритган бўлса, 
Бегзод Рўзибоев бронза медаль билан 

тақдирланди, — дейди Тошкент педиат-
рия тиббиёт институти академик лицей 
директори, профессор, Ўзбекистон Рес-
публикасида хизмат кўрсатган ёшлар 
мураббийси Ортиқбой ЭШОНҚУЛОВ. — 
Ўтган йиллар давомида академик лицейи-
миз ўқувчилари жаҳон ва халқаро Менде-
леев олимпиадаларида муносиб иштирок 
этиб, 11 та олтин, 24 та кумуш ва 45 та 
бронза медалларига сазовор бўлган. Шун-
дай қилиб, лицейимизнинг жами медалла-
ри сони 80 тани ташкил этмоқда. Бундан 
ташқари, жамоамизнинг яна бир энг катта 
ютуғи, ўтган йилда 31-Бутунжаҳон биоло-
гия фани олимпиадасида лицейимиз ўқув-
чиси иштирок этиб, олтин медални қўлга 
киритди. Бу Ўзбекистон таълим тизими 
тарихида биология фанидан олинган илк 
олтин медаль ҳисобланади.

Тоштемир МУРОД,
“Ўзбекистон овози” мухбири.

Халқ демократик партияси фракцияси “Ёшларни қўл-
лаб-қувватлаш ва аҳоли саломатлигини мустаҳкамлаш 
йили” давлат дастурининг 2021 йил I чораги якунлари 
тўғрисидаги ҳукумат ҳисоботини атрофлича кўриб чиқди.

Фракция пандемия шароитида ҳукумат томонидан 
мамлакатимиз барқарорлигини таъминлаш учун барча 
зарурий чоралар кўрилаётганини эътироф этади. Шунинг 
билан бирга, ҳукумат ҳисоботининг айрим жиҳатларига 
ўзининг қуйидаги танқидий муносабатини билдиради.

Биринчидан, даромад манбаига эга бўлмаган аҳоли 
қатламларини ишсизликдан ҳимоялаш, давлат ресурслари 
ва имкониятларидан реал иш ўринлари яратиш йўлида 
самарали фойдаланиш ҳукумат олдидаги асосий вазифага 
айланиши зарур.

Ҳисобот аҳоли бандлиги бўйича амалга оширилаёт-
ган чора-тадбирлар самарадорлиги етарли даражада 
эмаслигини кўрсатмоқда.  Республикамизда ишсизлик 
ҳамон юқорилигача сақланиб қолаётгани ҳақиқий вазиятни 
намоён этиб, ушбу муаммо хусусида аниқ, самарали чора-
тадбирлар кўришни тақозо қилмоқда.

Янги иш ўринлари яратиш мамлакат иқтисодиёти 
ўсаётганининг асосий шартларидан биридир. Ҳукумат бу 
масалага ижтимоий барқарорликнинг муҳим шарти сифа-
тида ёндашиши зарур, деб ҳисоблаймиз.

Иккинчидан, соғлиқни сақлаш тизимида бепул тиббий 
хизматлар пакетини жорий этиш Халқ демократик пар-
тияси электорати манфаатлари нуқтаи назаридан жуда 
муҳим масала эди. Айниқса, пандемия шароитида бунинг 
аҳамияти янада ошади. 

Давлат дастурининг 184-бандида бепул ёрдам кўрса-
тиш пакети февраль ойида тасдиқланиши белгиланган 
бўлса-да, ҳисоботда Соғлиқни сақлаш вазирлигининг 2021 
йил март ойидаги 47-сонли буйруғи билан бажарилди, 
деган маълумот чекланилган.

Мамлакатимизда бепул тиббий хизмат пакетини жорий 
этиш битта буйруқ билан ҳал қилинадиган масала эмас. 
Бу бўйича аниқ механизмни назарда тутадиган норматив 
ҳуқуқий ҳужжат ишлаб чиқиш зарур. Олий Мажлис Қонун-
чилик палатасидаги Аҳоли саломатлигини мустаҳкамлаш 
борасидаги ислоҳотларни ҳаётга татбиқ этиш бўйича пар-
ламент комиссияси ва фракциямиз бу бўйича ҳамкорлик 
қилишга тайёр.

Учинчидан, Давлат дастурининг 145-бандида бел-
гиланган аҳолининг минимал истеъмол ҳаражатларини 
эълон қилиш вазифаси ҳар хил важларни кўрсатиб ижро 
этилмаган.

Халқ демократик партияси электорати учун муҳим аҳа-
миятга эга бўлган ушбу масала ижроси мунтазам равишда 
орқага сурилиб келмоқда.

Президент томонидан биринчи марта яшаш миниму-
мини ўтган йил 1 октябрга қадар белгилаш вазифа қилиб 
қўйилган эди. 

Ушбу масала Президент Мурожаатномасида ҳам 
таъкидлаб ўтилган. Аммо ҳисоботда келтирилишича, бу 
сафар ҳам топшириқ муддатида бажарилмаган.

Тўртинчидан, Давлат дастурининг 7-бандида вазирлик 
ва идораларнинг масъуллари фаолиятига баҳо бериш 
бўйича алоҳида тизим яратилиши белгиланган.

Баҳолаш жараёнларида халқ ваклиллари, яъни депу-
татлар иштирокини ҳам таъминлаш механизми қўлланил-
са, мақсадга мувофиқ бўлар эди. 

Шунингдек, Давлат дастурининг  биринчи чорак ижро-
сида 194 та депутатлик сўровлари 100 фоиз бажарилган, 
деб кўрсатилган. 

Ваҳоланки, депутатлик сўровларининг аксарият қисми-
га тушунтириш хатлари юборилган.

Бундан кейин депутатлик сўровларининг ижроси билан 
боғлиқ ҳисоботни тоифаларга ажратган ҳолда юритиш 
лозим. Яъни, “сўров ижроси таъминланди”, ёки “тушунча 
берилди”, деган мазмундаги таклифларни илгари сурамиз.

Юқоридагилардан келиб чиқиб, Ўзбекистон Халқ де-
мократик партияси фракцияси Ҳукумат томонидан тақдим 
этилган ҳисоботни маъқуллади.

Улуғбек ИНОЯТОВ,
Олий Мажлис Қонунчилик палатасидаги

ЎзХДП фракцияси раҳбари

ХАЛҚАРО МАЙДОНДА

АҚШдаги «ИЛҒОР ЖАНГЧИ» 
МУСОБАҚАСИДА

Менделеев кимё олимпиадасида 
қатнашган 7 нафар ўқувчи
1 та олтин, 4 та кумуш ва 2 та бронза медалларига сазовар бўлишди

ҲАРБИЙЛАРИМИЗ РЕКОРДЛАРНИ ЯНГИЛАДИ
Шу йилнинг 19-24 апрель кунлари Америка Қўшма Штатларининг Миссисипи штатидаги «Camp Shelby» 

ҳарбий ўқув базасида «Илғор жангчи» мусобақасига старт берилди. Иштирокчилар 20 дан ортиқ шартни 
ўзида жамлаган 8 йўналиш бўйича ўзаро беллашди.

ХУШХАБАР
2

Ислоҳотларимиз халқимизнинг кундалик ҳаётида ўз 
ифодасини топиши, кутган натижаларимизга эришиш кўп 

жиҳатдан давлат бошқарувидаги самарадорликка бевосита 
боғлиқ.

МУРОЖААТНОМА

ЯНГИ РУКН: 

ХДП МУНОСАБАТ БИЛДИРАДИ
СИЁСИЙ ЎҚУВЛАР

6184 НАФАР 
ТИНГЛОВЧИ
САЙЛОВГА ОИД БИЛИМИНИ 
ОШИРМОҚДА

Оммавий ахборот воситаларида Ташқи меҳнат 
миграцияси агентлиги томонидан ишга юборилган 
500 га яқин юртдошимизнинг норозилик намойиши 
ўтказганлиги тўғрисидаги хабарлар тарқалди.

Уч ойдан бери карантинда, шахсини тасдиқлов-
чи ҳужжатисиз, на ейишида ва на дам олишида ҳа-
ловати йўқ, шароитсиз қийналаётган юртдошлари-
мизни кўз олдингизга келтирсангиз, ҳам раҳмингиз 
келади, ҳам қаҳрингиз.

Самимий, меҳнаткаш, бағрикенг халқимиз ўғлон-
ларининг ўзга юртларда иш излаб, ўз ҳақ-ҳуқуқини 
ҳимоя қилишга мажбур бўлишига ким айбдор?..

Нима учун Ўзбекистон арзон ишчи кучи етказиб 
берувчи давлатга айланиб қоляпти?..

Ташқи миграция агентлиги вазият бўйича баёнот 
берди, бу вазият юзага келгани учун, энг аввало, 
Бандлик ва меҳнат муносабатлари вазирлиги ва 
агентлик масъуллари айбдор эмасмилар?

Баёнотда ўрганиш ишлари олиб борилиб, ушбу 
вазият назоратга олингани, муаммоларни бартараф 
этиш бўйича «АНТЭК» МЧЖ раҳбарияти билан му-
зокаралар олиб борилаётгани айтиб ўтилган.

Юртдошларимизнинг ҳужжатлари олиб қўйилиб, 
эркинликлари чекланган ҳолатда мажбуран ушлаб 

турилиши — инсон ҳуқуқларига зид эканини ино-
батга олсак, давлат ҳимоясида эканлигига ишонч 
билан кетган фуқароларимизнинг ҳуқуқлари поймол 
бўлишига Агентлик ёки вазирлик масъулларида 
жавоб борми?..

Юртдошларимиз дунёнинг қайси манзилида 
бўлишса ҳам уларнинг ҳуқуқлари ва эркинликлари 
ҳимоя қилиниши шарт.

Норозилик намойиши келиб чиқиш сабаблари 
атрофлича ўрганилиб, юртдошларимизнинг ҳуқуқ-
лари тикланиши, масалани тинч йўл билан ҳал 
қилиш ва ушбу вазият юзага келишига айбдор барча 
шахслар тегишли тартибда жазоланиши шарт, деб 
ҳисоблаймиз.

Мамлакатимизда бандлик масаласи жуда дол-
зарб бўлиб бораётган вақтда, масъул вазирликнинг 
бунга нисбатан аниқ мақсадли, натижали режалари, 
стратегияси борлиги сезилмаяпти. Шу боис, ҳукумат 
аҳоли бандлигини таъминлаш, меҳнат мигрантлари 
ҳуқуқларини ҳимоя қилиш билан боғлиқ сиёсатини 
тубдан қайтадан кўриб чиқиши, бу борада сусткаш-
лик қилаётган Бандлик ва меҳнат муносабатлари 
вазирлиги раҳбариятининг фаолиятига қатъий баҳо 
бериши зарур, деб ҳисоблаймиз.

Дунёдаги ҳозирги юксак илмий-технологик 
тараққиёт асосида инсоннинг ақл-заковати 
натижасида яратилган ютуқлар турибди. 
Шу маънода инсон ҳар қандай давлатдаги 
энг қимматли капитал ҳисобланади. Қайси 
давлатлар бу капитални ривожлантириш 
бўйича тўғри стратегия белгилаган бўлса, ўз 
халқининг турмуш фаровонлигини оширишга 
эришмоқда.

Мамлакатимизда кейинги йилларда амалга 
оширилаётган изчил ва кенг қамровли исло-
ҳотларнинг бош ғояси мана шу эзгу мақсадга 
қаратилган. Бу ислоҳотлар ўз меваларини 
бера бошлади, десак ҳеч муболаға бўлмайди.

Кеча Буюк Британиянинг олий таълим со-
ҳасига оид муҳим масалаларни ёритувчи ва 
университетлар фаолиятини баҳолаб борувчи 
Times Higher Education ташкилоти ўзининг нав-
батдаги THE Impact Ranking рейтинги натижа-
ларини эълон қилди. Ушбу рейтингда Тошкент 
давлат юридик университети дунёнинг 94 та 
минтақа ва давлатларидан қатнашган минглаб 
университетлар орасида 401-ўринни эгаллади. 
ТДЮУ мазкур рейтингда Ўзбекистондаги ОТМ-
лар орасида энг юқори натижани қайд этди.

Халқаро рейтингларга кириш шунинг учун 

муҳимки, биринчидан, Ўзбекистоннинг халқаро 
майдондаги обрўси ошишига хизмат қилса, 
иккинчидан, мамлакатда илмий салоҳият юк-
салаётганининг амалий белгисидир.

Ўзбекистон Халқ демократик партияси 
олий таълим тизимида мазкур йўналишда 
бошланган ислоҳотларни жадал давом этти-
риш муҳим, деб ҳисоблайди. Бу юртимизда 
илғор таълим стандартлари жорий қилиниши-
га, етук мутахассислар тайёрланишига шароит 
яратади.

Партиямизнинг Олий Мажлис Қонунчилик 
палатасидаги фракцияси олий таълим тизими 
бўйича белгиланган стратегик вазифаларнинг 
ўз вақтида ва сифатли бажарилиши устидан 
таъсирчан парламент ва депутатлик назорати-
ни амалга ошириб боради.

Ишонамизки, дунёнинг энг нуфузли 
рейтингларидан ўрин олган олий таълим 
муассасаларимиз сафи яна кенгаяди. Бунинг 
натижасида эса илғор фикрловчи кадрлар 
етишиб чиқиб, мамлакатимиз янада равнақ 
топишига хизмат қилади.

Ўзбекистон Халқ демократик партияси
Ахборот хизмати

БАНДЛИК ВА МЕҲНАТ МУНОСАБАТЛАРИ ВАЗИРЛИГИ 
РАҲБАРИЯТИНИНГ ФАОЛИЯТИГА ҚАТЪИЙ БАҲО 
БЕРИЛИШИ ЗАРУР

МАМЛАКАТИМИЗ ИЛМИЙ САЛОҲИЯТИ 
ЮКСАЛАЁТГАНИНИНГ МУҲИМ БЕЛГИСИ

Коронавируснинг жаҳон иқтисодиёти-
га таъсири ва унинг молиявий оқибатла-
ри ҳақида экспертлар турли фикрларни 
билдиришмоқда. Тўғри, пандемия ша-
роитида дунёнинг кўплаб давлатлари 
молиявий муаммоларга дуч келди, минг-
лаб аҳоли ишсиз қолди. Бироқ, аксарият 
экспертлар фаол жорий қилинаётган 
чора-тадбирлар ва молиявий стимуллар 
глобал инқирознинг олдини олишини 
таъкидлашмоқда.

Давлатимизда камбағалликни қис-
қартириш бўйича олиб борилаётган 
саъй-ҳаракатлар, ўзини ўзи банд қилган 
фуқароларга берилаётган имтиёзлар, 
хизматлар соҳасини қўллаб-қувватлашга 
қаратилаётган эътибор иқтисодиётни 
юксалтириш муаммоларини ҳал этишда 
катта аҳамиятга эга, албатта.

Шу йилнинг 22 апрель куни Президент 
Шавкат Мирзиёев раислигида ҳудудларда 
хизмат кўрсатиш соҳаси йўналишларини 
ривожлантириш масалалари бўйича ви-
деоселектор йиғилиши ўтказилди. Ҳар 
бир ҳудуднинг ўзига хослигидан келиб 
чиқиб, хизматларни кенгайтириш, янги 
хизмат турларини йўлга қўйиш, илғор 
тажрибалар ва намунавий лойиҳаларни 
жорий этиш бўйича янги методология 
яратиш зарурлиги таъкидланди.

Бу бежизга эмас, албатта. Чунки бу 
соҳа кўп маблағ талаб этмайди. Унга 
сарфланган маблағ ёки олинган кредит 
қисқа муддатда қайтади. Соҳада яра-
тиладиган аксарият иш ўринлари катта 
малака ва билим талаб қилмайди. Шу 
тариқа нафақат ҳудудларнинг молиявий 
салоҳияти, балки аҳоли бандлигини таъ-
минлаш имконияти янада ошади. Жой-

ларда инфратузилма ривожланса, ҳаёт 
янада замонавийлашади, аҳоли турмуш 
даражаси юксалади. Фақат имкониятдан 
тўғри фойдаланиш зарур.

Ҳисоб-китобларга кўра, бу йил хиз-
матлар соҳаси учун банклар томонидан 
камида 18 триллион сўм кредитлар 
йўналтирилади. Давлат томонидан 
тижорат банклари орқали қўшимча 300 
миллион доллар ажратилади. Шун-
дан 150 миллион доллари 1 июлгача 
жойларга етиб боради. Вилоят, туман, 
шаҳар ҳокимлари, сектор раҳбарлари, 
маҳаллага бириктирилган масъуллар 
билан бирга «маҳалла – туман – банк» 
принципи асосида лойиҳалар рўйхатини 
шакллантиради. Бунда, ҳар бир маҳал-
лада камида 20 турдаги, туман ва ша-
ҳарда камида 70 та турдаги хизматлар 
бўлиши назарда тутилади. Энг муҳими, 
бу — аҳоли бандлигини таъминлаш, 
халқимизнинг сифатли хизматлардан 
фойдаланиш имконини кенгайтиришга 
хизмат қилади, албатта.

Кўриниб турибдики, ишбилармонлик 
муҳитини қарор топтириш учун барча 
имкониятлар ишга солинади, иш бош-
лашга истаги ва иштиёқи бор фуқаролар 
қўллаб-қувватланади. Ўз мустақил иши-
ни йўлга қўймоқчи бўлган, аммо қўлида 
маблағи йўқ кишилар учун муаммо бўл-
майди. Натижада ташаббуслар кўпаяди, 
халқимизга сифатли хизмат кўрсатиш 
имконияти янада ошади, ҳудудларнинг 
ижтимоий-иқтисодий инфратузилмаси ях-
шиланади, янги ва барқарор иш ўринлари 
очилади, аҳолига ҳар томонлама қулай 
шароит яратилади. Бу — партиямиз дас-
турий мақсадлари билан ҳамоҳангдир. 

ДЕПУТАТ НИМА ДЕЙДИ?
Шарофиддин Назаров,
Олий Мажлис Қонунчилик палатаси 

депутати, ЎзХДП фракцияси аъзоси:
– Мамлакатимизда хизматлар соҳаси-

нинг ЯИМдаги улуши 36,3 фоизга, соҳада 
банд бўлганлар сони эса 50,1 фоизга 
тенг. Шундан келиб чиқиб, селектор йи-
ғилишида Президентимиз олға сурган 
ташаббус, таклиф ва ғоялар негизида Ўз-
бекистоннинг ўз олдига қўйган стратегик 
мақсадларга эришишига қаратилган бир 
қанча муҳим вазифалар турганлигини 
кўришимиз мумкин.

Селектор йиғилишида Давлатимиз 
раҳбари таъкидлаганидек, бугунги кунда 
Ўзбекистон учун энг долзарб масала-
лардан бири бу — хизматлар ҳажмини 
кескин ошириш эвазига аҳолининг иш-
сиз қатламини банд қилиш ва уларга 
барқарор даромад манбаини яратиб 
бериш.

Айни пайтда ушбу соҳада аҳоли жон 
бошига кўрсатилган хизматлар ҳажми 6,4 
миллион сўмни ташкил этмоқда.  Бозор 
хизматлари таркибида энг катта улушни 
савдо (25,8 фоиз), транспорт (24,6 фоиз) 
ва молиявий хизматлар (20,9 фоиз) 
эгаллайди. Ахборотлаштириш, консал-
тинг, таълим, соғломлаштириш, тиббиёт 
хизматлари эса ушбу анъанавий хизмат 
турларига нисбатан анча ортда қолмоқда. 
Бундан ташқари, хизматлар соҳасининг 
ривожланишида ҳудудий табақаланиш 
юқорилигича қолмоқда. Яъни кўрсатилган 
бозор хизматлари умумий ҳажмидаги энг 
катта улуш Тошкент шаҳри (36,9 фоиз), 
шунингдек, Тошкент (7,5 фоиз), Самарқанд 
(6,6 фоиз) ва Фарғона (6,1 фоиз) вилоят-
лари ҳиссасига тўғри келади. Хизмат кўр-
сатиш соҳасининг энг паст улуши Hавоий 
(2,6 фоиз), Жиззах (2,3 фоиз) ва Сирдарё 
(1,5 фоиз) вилоятларида қайд этилмоқда. 
Аҳоли жон бошига хизматлар ҳажмида 
энг юқори кўрсаткич Тошкент шаҳрида 
(8 308,2 минг сўм) ва энг паст кўрсаткич 
Қашқадарё вилоятида (824,9 минг сўм) 
кузатилди.

Бундай ҳудудий табақаланиш нафа-
қат мавжуд камчиликларни кўрсатади, 
айни чоғда мамлакатимиз ҳудудларида 
хизматлар соҳасини ривожлантиришда 
жуда катта имкониятлар мавжудлигидан 
дарак беради.

Давлатимиз раҳбари белгилаб бер-
ган вазифаларнинг жойлардаги ижроси 
хизматлар соҳасини ривожлантиришда 
концептуал жиҳатдан мутлақо янги ти-
зимни жорий этиш имконини беради. 
Ушбу тизим, энг аввало, иқтисодиётда 
эркинликни ҳис қилган тадбиркорлар 
учун хизматлар соҳасига ўз капиталини 
тикишга қаратилган позитив “сигнал-
ларни” бера бошлади. Бу, ўз навбатида, 
жойларда янги ташаббус ва лойиҳаларни 
амалга оширишга туртки беради. Ижобий 
натижалар эса узоқ куттирмайди, чунки 
соҳанинг хусусияти шундай — киритил-
ган сармоя тез самара беради.  

Лазиза ШЕРОВА,
“Ўзбекистон овози” мухбири.

Хизмат кўрсатиш ривожланмаса,
тараққиёт бўлмайди

Сайловлар ҳар бир жамият 
ҳамда давлат учун муҳим сиёсий 
жараён ҳисобланади. Чунки унда 
халқ ўз иродасини ифода этади. 
Фуқаролар танлови эса ўзлари-
нинг ҳамда мамлакат тараққиёти-
га хизмат қилувчи аҳамиятга эга 
бўлиши лозим. Тўғри танловга 
эришишда ҳамюртларимизнинг 
сиёсий ва ҳуқуқий билимини 
ошириб бориш талаб этилади. 
Бунда эса депутатлар, сиёсий 
партиялар вакиллари ҳамда ОАВ-
ларнинг ўрни катта. Шундан ке-
либ чиқиб, республикамизда шу 
уч йўналишда фаолият юритувчи 
шахслар учун сиёсий ўқувлар 
ташкил этилмоқда. Ўқув курсла-
ри жами 6184 нафар тингловчи 
учун ташкил этилиши режалаш-
тирилган.

Уларни ўтказиш эса жорий йилнинг март-
май ойларида амалга оширилади. Хусусан, 
Ўзбекистон Республикаси Президенти ҳузури-
даги Давлат бошқаруви академияси ва ҳудуд-
лардаги 12 та олий таълим ташкилотида ўқув 
машғулотлари давом этмоқда.

Жорий йилнинг 12-17 апрель кунлари Ўз-
бекистон Республикаси Президенти ҳузурида-
ги Давлат бошқаруви академиясида маҳаллий 
Кенгашларнинг депутатлари, сиёсий партия 
фаоллари ва оммавий ахборот воситалари 
вакиллари учун ташкил этилган сиёсий ўқув-
ларда иштирок этган тингловчиларнинг фикри 
билан қизиқдик. 

Муқаддас РАҲМАТУЛЛАЕВА,
халқ депутатлари Тошкент шаҳар Кенга-
шидаги Ўзбекистон ХДП гуруҳи аъзоси:
— Бу ўқувлар орқали сиёсат нима, деган 

саволга аниқ жавоб олдик. Сайловларнинг 
аҳамияти, уларни ўтказиш тартиби, қонунчи-
ликдаги ўзгаришлар ҳақида билимларимизни 
янада мустаҳкамлашга эришдик. Хусусан, 
Президент Мурожаатномаси ҳамда Ҳаракат-
лар стратегияси асосида мамлакатда амалга 
оширилган ва олиб борилаётган ислоҳот-
ларнинг мазмун-моҳияти мавзусида дарслар 
бўлди. 

Айтиш керакки, сайлов қонунчилигидаги 
ўзгаришлар халқаро ҳуқуқ нормаларига ҳар 
томонлама мослиги билан аҳамиятлидир. 
Уни амалиётга тўғри татбиқ этиш кишидан 
билим ва малака талаб этади. Мазкур йўна-
лишдаги дарсларда биз, тингловчилар ўзи-
мизни қизиқтирган саволларга жавоб олдик. 
Лидерлик қобилиятини шакллантириш, имиж 
яратиш билан боғлиқ кўникмаларимиз ошди. 
Эътиборлиси, бу каби ўқув-машғулотларнинг 
ўтказилиши маънавий дунёқарашимизни оши-
риб, сиёсий ҳаётдаги ўрнимиз ва мавқеимизни 
мустаҳкамлашга хизмат қилади.

Санталат МУҲИТДИНОВА,
Ўзбекистон ХДП Учтепа туман кенгаши 
раиси:
— Ўқувнинг энг асосий жиҳати долзарб 

мавзулар юқори савияда олиб борилганида, 
деб биламан. Айни пайтда нафақат сиёсий, 
балки маънавий-маърифий билимларимизни 
ҳам оширишга хизмат қилди. Муҳими, дарслар 
қанчалик мураккаб бўлмасин, профессорлар 
уларни ҳаётий мисоллар билан боғлаган ҳол-
да, чуқурроқ тушунтириб беришга ҳаракат қил-
ди. Шу жиҳатдан улар қизиқарли ва мулоқотга 
бой тарзда ўтди. Турли далиллар, халқаро 
тажриба билан боғланган ҳолдаги маърузалар 
аудиторияни қизиқтира олди. 

Сайловларни ўтказиш жараёнлари, бос-
қичлари ва турлари ҳақида янада кенг тушун-
чага эга бўлдик. Олдинда бизни муҳим сиёсий 
жараён кутмоқда. Унда фаол иштирок этиш, 
асосийси, ҳамюртларимизнинг бу борадаги 
дахлдорлигини ошириш билан боғлиқ ўзимиз 
учун аниқ режалар тузиб олдик. Ўйлайманки, 
фуқароларнинг сайловга оид саволларига жа-
воб беришда олган билимларимиз асқотади. 
Бундай малака ошириш курсларини ҳар уч 
ойда ўтказилиши тарафдориман. Ана шунда 
ҳар бир партия ходими сайлов жараёнларига 
пухта тайёргарлик билан кириб бориши ва 
юқори натижа олиши кафолати ортади, деб 
ўйлайман.

Шунингдек, тингловчиларга ислоҳотлар-
нинг мазмун-моҳияти, сайлов қонунчилигининг 
аҳамияти кенг тушунтирилмоқда. Сиёсий пар-
тияларнинг дастурий мақсад ва вазифалари 
ҳамда сайлов жараёнларини ёритишнинг ўзига 
хос хусусиятлари замонавий педагогик ва ин-
терфаол усулларда етказилмоқда.

Машғулотлар давомида жойлардаги турли 
муаммолар ва уларни ҳал этишда сиёсий пар-
тия фаолияти таъсирчанлигини ошириш билан 
боғлиқ масалаларда ҳам маърузалар бўлиб 
ўтмоқда. Бунда сиёсий партия вакилларининг 
фаоллиги, уларда лидерлик кўникмаларининг 
аҳамиятига эътибор қаратилмоқда. Мазкур 
йўналишларда кутилган натижага эришиш 
учун сиёсий маданият ва этикага амал қилиш 
қоидаларига алоҳида урғу берилмоқда. Тime-
management, яъни вақтдан самарали фойда-
ланиш ва уни бошқариш технологияларидан 
самарали фойдаланиш бўйича кўникмалар 
бойитилмоқда. Еvent management — корпо-
ратив ва оммавий тадбирларни ташкил этиш 
соҳасидаги билимлар шакллантириляпти. 

Зилола УБАЙДУЛЛАЕВА,
“Ўзбекистон овози” мухбири.

Юртимиз шаънини ҳимоя 
қилган III даражали сержант 
Дилмурод Сулаймонов ҳамда 
кичик сержант Хайрулло Оли-
мов мазкур беллашувнинг барча 
шартларини муваффақиятли 
бажариб, эстафета ҳамда узоқ 
масофага югуришда шу кунгача 
қайд этилган мусобақа рекор-
дини янгилади. Кейинги 4 та йў-
налиш бўйича кечган муросасиз 
баҳслар ҳам рекордларга бой 
бўлди. Қувонарлиси, бу натижа-
ларга ҳам ҳамюртларимиз муал-
лифлик қилишди. Унда сунъий 
тўсиқлар йўлагидан ўтиш, узоқ 
масофага маршни амалга оши-
риш, жанг шароитида ярадорга 
тезкор тиббий ёрдам кўрсатиш 
ҳамда иштирокчиларнинг тунги 
шароитда ҳарбий топография 
бўйича билим ва маҳоратлари 
синовдан ўтказилди. Ўнга яқин 
тўсиқларни ўзида жамлаган, 
узунлиги 900 метр бўлган йўлак-
дан ўтиш баҳсларида вакилла-
римиз муваффақиятли иштирок 
этиб, ушбу шартда ҳам тенгсиз 
эканликларини яна бир бор на-
мойиш этишди. 

Ҳамюртимиз кичик сержант 
Хайрулло Олимов баландлиги 8 
метр бўлган мураккаб шаклдаги 
ёғоч тўсиққа чиқиш ва тўрли ар-
қондан фойдаланиб ундан тушиш, 
кенглиги чамаси 20 метр бўлган 
сув ҳавзасидан арқон ёрдамида 
ўтиш, нотекис ва ностандарт му-
возанатга эга бўлган турли сунъий 
тўсиқлардан ўтишни ўзида жамла-
ган мажмуавий машқларни 9 дақи-
қа-ю 20 сония вақт ичида бажариб, 
мусобақа рекордини янгилади. 

Кейинги шартда иштирокчи-
лардан 18 кг. юк билан белги-
ланган вақт оралиғида 20 кило-
метрлик масофани босиб ўтиш 
талаб этилди.  Мазкур шартда 
ҳар икки ҳарбий хизматчимиз ҳам 
рақибларидан илдам ҳаракатла-
ниб, марра чизиғини 2 соату 2 
дақиқада босиб ўтиб, мусобақа 

натижаларини янгилашга эришди.  
Жанг майдонида тез тиб-

бий ёрдам кўрсатиш машқида 
иштирокчилар 4 та ўқув саволи 
бўйича синовдан ўтди. Унга кўра, 
4 нафар турли кўринишдаги яра-
ланган жангчиларни жанг майдо-
нидан олиб чиқиш, улардаги ши-
кастланиш даражасини аниқлаш, 
ташқи ҳаёт белгиларига қараб 
биринчи тиббий ёрдам кўрсатиш, 
шунингдек, ёпиқ ёки очиқ синиш 
каби жароҳат олганларга тезкор 
муолажа қўллаш ҳамда уларни 
хавфсиз ҳудудга эвакуация қилиш 
вазифаларини бажаришди.  

Шу куни иштирокчиларнинг 
тунги шароитларда ҳарбий топог-
рафия бўйича билим ва кўник-
малари ҳам текширилди. Ушбу 
шартда ҳам ҳарбий хизматчилари-
миз яхши натижа кўрсатиб, зарур 
балларни қўлга киритди. Дастлаб 
улар мусобақа ташкилотчилари 
томонидан берилган 5 та нуқта 
координаталарини хариталарда 
тўғри белгилаб, сўнгра ажратилган 
4 соат вақт ичида 20 км радиусда-
ги ўша нуқталарни топишди. 

Шу ўринда таъкидлаш керак-
ки, ҳарбийларимиз замонавий 
навигация воситаларисиз, ёвво-
йи ҳайвонот оламига эга бўлган 
номаълум ҳудудда, хусусан, 
ботқоқлик ва қалин ўрмонзорда 
ҳаракатланишига тўғри келди. 
Йигитларимиз бу шартни ҳам 
мезбон иштирокчилар билан 
тенгма-тенг уддалашди. Му-
собақанинг сўнгги босқичида 
иштирокчилар турли русумдаги 
қуроллардан ўт очиш, артилле-
рия оловини йўналтириш ҳамда 
тест синовларида беллашди.

Эслатиб ўтамиз, 2019 йилда 
ҳам ушбу мусобақада иштирок 
этган ҳарбийларимиз фахрли I 
ўринни қўлга киритган эди.

Лейтенант Отабек НОРБОЕВ, 
Мудофаа вазирлиги Ахборот ва 

оммавий коммуникациялар 
департаменти. 

АҚШ, Миссисипи.

АҚШдаги «ИЛҒОР ЖАНГЧИ» 
МУСОБАҚАСИДА
ҲАРБИЙЛАРИМИЗ РЕКОРДЛАРНИ ЯНГИЛАДИ

 Давоми, бошланиши 1-бетда. 

Ҳар биримиз кундалик ҳаётда хизмат кўрсатиш соҳасига эҳтиёж 
сезамиз. Айниқса, тараққиёт тезлашгани сари янги хизмат турлари 
кўпайиб бораётгани соҳани янада ривожлантириш талабини 
кун тартибига қўймоқда. Бу ҳудудларнинг ижтимоий-иқтисодий 
инфратузилмаси яхшиланишига, янги ва барқарор иш ўринлари 
очилишига, аҳолига ҳар томонлама қулай шароит яратилишида муҳим 
аҳамиятга эга. Шунинг учун ҳам дунёнинг ривожланган мамлакатлари 
иқтисодий ўсишни таъминлаш учун хизматлар соҳасини жадал 
ривожлантиришга катта эътибор қаратмоқда. Таҳлиллар кўрсатишича, 
тараққий топган давлатларда хизмат кўрсатиш ва сервис улуши ялпи 
ички маҳсулотнинг 70-80 фоизини ташкил этади.



Ўзбекистон халқи оғир 
жудоликка учради.

Атоқли давлат ва жамоат 
арбоби, Ўзбекистон Респуб-
ликаси Олий Мажлис Се-
натининг аъзоси, “Нуроний” 
жамғармасининг Самарқанд 
вилояти бўлими раиси, Ўз-
бекистон Қаҳрамони  Ҳасан 
Норбекович Нормуродов шу 
йил 24 апрель куни 82 ёшида 
вафот этди.

Ҳасан Нормуродов 1939 
йил 16 ноябрь куни Самар-
қанд вилояти Каттақўрғон 
туманида туғилди. Ўрта мак-
табни тугатиб, Каттақўрғон 
педагогика билим юрти ва 
Самарқанд давлат универси-
тетида таҳсил олди.

Хизмат фаолиятини ўрта таълим мактабининг она тили ва адабиёти 
фани ўқитувчиси лавозимида бошлаб, кўп йиллар давомида Самарқанд 
вилоятининг турли шаҳар ва туманларида ишлади.

Жумладан, Каттақўрғон шаҳри, Жомбой, Нарпай туманларида раҳ-
барлик лавозимларида, Самарқанд вилояти партия қўмитасининг котиби 
сифатида самарали фаолият кўрсатди.

1988-1995 йилларда Самарқанд вилояти Халқ таълими бошқармаси 
бошлиғи, 1995-2003 йилларда Халқ таълими ва фан ходимлари касаба 
уюшмасининг Самарқанд вилоят кенгаши раиси бўлиб ишлади.

2003 йилдан “Нуроний” жамғармасининг Самарқанд вилояти бўлими 
раиси, 2020 йилдан Самарқанд вилояти маҳалла ва оилани қўллаб-қув-
ватлаш бошқармаси бошлиғининг ўринбосари вазифасида фидокорона 
меҳнат қилди.

Ҳасан Норбекович Нормуродов 60 йилдан зиёд меҳнат фаолияти 
давомида ўзининг улкан раҳбарлик салоҳияти, бой билим ва тажрибаси, 
барчага ибрат бўладиган маънавий фазилатлари билан жонажон Ватани-
мизга чексиз муҳаббати ва садоқати билан ҳақли равишда кўпмиллатли 
халқимизнинг қалбидан чуқур жой олган улуғ инсон эди.

Унинг бевосита раҳбарлигида Самарқанд вилоятининг турли ҳу-
дудларини иқтисодий-ижтимоий ривожлантириш ва ободонлаштириш, 
аҳолининг турмуш даражасини яхшилаш, таълим-тарбия тизимининг 
самарадорлигини ошириш бўйича улкан ишлар амалга оширилди.

Ҳасан Норбекович Нормуродов ҳақиқий халқ оқсоқоли сифатида 
ҳамиша эл-юртнинг дарду ташвишлари билан яшади. Айниқса, кекса 
авлод вакиллари, хотин-қизларимизнинг ҳуқуқ ва манфаатларини ҳимоя 
қилиш, улар учун муносиб шароит яратиш, азиз ёшларимизни миллий 
ва умуминсоний қадриятлар руҳида тарбиялаш, уларнинг келажагини 
таъминлаш йўлида чинакам фидойилик кўрсатиб, сидқидилдан хизмат 
қилди.

У Ўзбекистон Республикаси Олий Мажлиси Сенатининг аъзоси си-
фатида мустақиллигимизни мустаҳкамлаш, мамлакатимизда парламен-
таризм тизимини ривожлантириш, ижтимоий-иқтисодий тараққиётимиз 
учун зарур бўлган муҳим қонунларни ишлаб чиқиш ва амалга оширишга 
катта ҳисса қўшди.

Ҳасан Норбекович Нормуродовнинг давлатимиз ва халқимиз ол-
дидаги улкан хизматлари муносиб тақдирланди. У “Дўстлик”, “Меҳнат 
шуҳрати”, “Эл-юрт ҳурмати” орденлари, “Ўзбекистон Қаҳрамони” деган 
юксак унвон билан мукофотланган эди.

Халқимизнинг улуғ фарзанди, атоқли давлат ва жамоат арбоби, сами-
мий ва фидойи инсон Ҳасан Норбекович Нормуродовнинг ёрқин хотираси 
қалбларимизда ҳамиша сақланиб қолади.

 
Ш.МИРЗИЁЕВ, Т.НОРБОЕВА, Н.ИСМОИЛОВ,

А.АРИПОВ, Э.ТУРДИМОВ, С.ТУРДИЕВ

Маълумки, шу йилнинг 13 апрель куни 
давлатимиз раҳбари раислигида ёшлар 
бандлигини таъминлаш ва бўш вақтини маз-
мунли ташкил этиш борасида белгиланган 
вазифалар ижроси юзасидан видеоселек-
тор йиғилиши ўтказилган эди. Унда мамла-
катимиз бўйича 648 минг нафар ишсиз “Ёш-
лар дафтари”га киритилган бўлса, биринчи 
чоракда шундан 283 мингининг бандлиги 
таъминлангани алоҳида қайд этилди. Лекин 
ишсиз ёшларни касб ва тадбиркорликка 
ўқитиш, маблағ билан таъминлашда ҳам 
камчиликларга йўл қўйилаётганига алоҳида 
урғу берилди. Галдаги вазифалар ижросини 
ташкил этиш, ёшлар билан ишлайдиган 
муассасаларга имкониятларни кенгайтириш 
чора-тадбирлари белгиланди.

Шундан келиб чиқиб, Халқ демократик 
партияси тизимида ёшлар билан ишлаш 
бўйича қатор амалий ва фаол ҳаракат 
йўлга қўйилди. Хусусан, “Ёшларга кўмак” 
лойиҳаси доирасида партия фаоллари, 
депутатлардан иборат ишчи гуруҳи ҳудуд-
ларга кириб бориб, йигит-қизлар билан 
юзма-юз, очиқ мулоқотлар олиб боришмоқ-
да. Ўз навбатида, уларнинг муаммолари 
ўрганиляпти, ва ҳал этиш бўйича тезкор 
чоралар кўрилмоқда. Шунингдек, ёшлар 
бандлигини таъминлаш масаласига алоҳи-
да эътибор қаратиляпти. 

Келинг, яхшиси, фикримизни лойиҳа дои-
расида ўтказилган ана шундай тадбирлар ва 
уларнинг натижаси орқали ифода этамиз.

ЎзХДП ВАКИЛЛАРИ
ОЛМАЛИҚ ШАҲРИДАГИ "UZTEX 
GROUP" МЧЖ КОРХОНАСИДА
Ўзбекистон ХДП Тошкент вилояти ва 

Олмалиқ шаҳар кенгашлари ҳамкорлигида 
"Ёшларга кўмак" лойиҳаси доирасида Ол-
малиқ шаҳридаги "Uztex Group" МЧЖ кор-
хонасида "Ёшлар бандлигини таъминлаш" 
мавзусида амалий тадбир бўлиб ўтди.

Тадбирга таклиф этилган Олмалиқ 
шаҳрида яшовчи, ишлаш истагида бўлган 
20 нафардан ортиқ ёшлар корхонадаги иш 
жараёнлари, ходимларга яратилган шароит-
лар билан яқиндан танишишди. Улардан 8 
нафарига "Uztex Group" корхонаси фаолия-
ти маъқул келди ва ишлаш истагини бил-
дирган йигит-қизлар учун ишга қабул қилиш 
бўйича ҳужжатлар расмийлаштирилди.

Тадбирнинг иккинчи қисмида халқ де-

путатлари Олмалиқ шаҳар Кенгашидаги 
ЎзХДП депутатлик гуруҳининг навбатдаги 
йиғилиши бўлиб ўтди. Унда партиянинг 
Тошкент вилояти Кенгаши раиси Акмал 
Умаралиев сўзга чиқди. 

Депутатлар Президентимизнинг “Томорқа 
ер эгаларини қўллаб-қувватлаш ва аҳоли 
бандлигини таъминлаш бўйича қўшимча чо-
ра-тадбирлар тўғрисида"ги қарорининг Олма-
лиқ шаҳридаги ижросини муҳокама қилишди. 

Лойиҳа доирасида йиғилиш иштирок-
чилари “Саховат” МФЙда яшовчи Умида 
Муродованинг оиласидан хабар олишди. 
Оиланинг 5 ёшли қизи Мубинахон депутат 
Фарҳодбек Умаров ҳомийлиги ёрдамида 
жарроҳлик амалиётини ўтказган эди. Ҳозир-
да у ўзини анча яхши ҳис этмоқда. Хонадон 
соҳибаси фарзандининг соғлиғи тикланиши-
да ёрдам берган барча инсонларга миннат-
дорчилик билдирди.

“ЁШЛАРГА КЎМАК” ЛОЙИҲАСИ 
ФАРҒОНА ВИЛОЯТИДА 

Олий Мажлис Қонунчилик палатасидаги 
ЎзХДП фракцияси аъзоси Анвархон 
Темиров, партия Марказий Кенгаши ҳамда 
вилоят партия кенгаши масъул ходимлари 
“Хуррамобод”, ”Қайроғоч” МФЙ ҳудудларидаги 
ногиронлиги бўлган, ижтимоий ҳимояга 
муҳтож хонадонларга боришди, уларнинг 
турмуш шароитини ўрганишди. Шунингдек, 
“Қайроғоч” МФЙдаги “Ёшлар дафтарига” 

киритилган ёшларга ажратиб берилаётган 
ерлардан фойдаланиш ҳолати ўрганиб 
чиқилиб, ишлаётган ёшлар билан учрашув 
ўтказилди.

Шундан сўнг вилоятнинг Риштон тума-
нидаги Қўқон давлат педагогика институти 
филиалида “Депутат ва ёшлар учрашуви” 
ташкил этилди. Учрашув очиқ мулоқот 
тарзида ўтказилиб, ёшларни қизиқтирган 
саволларга депутатлар жавоб беришди. 

Учрашувда, шунингдек, Ҳунармандлар 
шаҳарчасидаги моҳир ҳунармандлар томо-
нидан уста-шогирдлик анъаналари асосида 
ўнлаб ёшлар касб-ҳунар ўрганиш истагини 
билдиришди. Вақтинча ишсиз ёшлар ва хо-
тин-қизлар бандлигини таъминлаш, уларни 
талаб юқори бўлган касблар ва тадбиркор-
ликка ўқитиш, шу асосда бизнесини йўлга 
қўйишда молиявий қўллаб-қувватлаш тар-
тибини жорий этиш масаласи кўтарилди.

Тадбирдан кейин “Мискин” маҳалласида 
яшовчи 1-гуруҳ ногиронлиги бўлган шахс 
Кенжахон Элибоеванинг ҳолидан хабар 
олинди. Мурожаат асосида унга ногиронлик 
аравачаси берилди.

Ишчи гуруҳ ёшларнинг бўш вақтини 
мазмунли ташкил этиш бўйича ҳудуддаги 
“Баркамол авлод” тўгарак мактаблари фао-
лиятини ҳам ўрганишди ҳамда уларнинг 
мурожаат ва таклифлари тингланди.

Ўз мухбиримиз

— Таълим ва тарбия жамият ва 
давлат ҳаётининг барча жабҳалари 
ривожига бирдек таъсирини ўтказа-
ди. Оила ва таълим муассасасида 
эгалланган бу икки хислат инсонни 
барча қинғир ишлардан, хусусан, 
коррупция деб аталмиш иллатдан 
узоқроқ сақлайди. Том маънода таъ-
лим ва тарбия – “ҳалоллик вакцина-
си” кафолати!

Ҳозирда дунёнинг деярли барча 
мамлакатларида коррупция ҳо-
латлари учрайди. Аммо қайсидир 
давлатда бу жиноят даражаси паст, 
бошқасида эса аҳолининг асосий 
қатлами мазкур иллатдан муттасил 
азият чекади. Яна шуниси аниқки, 
қаерда коррупцияга қарши самарали 
курашилаётган бўлса, ўша жойда 
тараққиёт, ижтимоий адолат ва фа-
ровонлик таъминланмоқда. Албатта, 
буларга илмга бўлган эътибор, таъ-
лим сифатининг юқорилиги билан 
эришилаяпти.

Шу ўринда соҳалар кесимидаги 
коррупцияга тўхталсак.

Таълимдаги коррупция туфайли 
жамиятнинг барча касб эгалари би-
лимсиз “мутахассис”лар қўлига ўта-
ди. Бу иллатнинг мудофаа тизимида 
томирлаши мамлакат қудратини 
заифлаштиради, иқтисодиётдаги 
коррупция қашшоқлашувга олиб 
келади. Бугун мактабгача таълим 
тизимидан тортиб олий таълим ва 
ундан кейинги таълим тизимида ҳам 
коррупциоген ҳолатлар учраётганини 
биз билиб, сиз сезмай қолаётганин-
гиз йўқ. Мазкур жиноят соғлиқни сақ-
лаш тизимида кузатилса, мажруҳлик 
ёки бевақт ўлимлар ортади. 

Сиёсатшунослар таъкидига кўра, 
давлат хизмати ходимларининг ўз 

маошидан қониқмаслиги, уларга 
ташкилотлар ва фуқаролар фаолия-
тига таъсир кўрсатувчи катта вако-
латларнинг берилиши коррупцияни 
кучайтиради. Худди шундай давлат 
идоралари ишидаги ёпиқлик дара-
жасининг кучлилиги, ўта “бесўнақай 
ҳисоботлар” тизими, қонун ижод-
корлиги тизимининг очиқ ва ошкора 
эмаслиги, давлатнинг кадрлар билан 
ишлаш сиёсатидаги камчиликлар 
коррупцияни авж олдиради.

Жамиятдаги маданий тубанла-
шув, фуқароларнинг хабардорлик ва 
уюшқоқлик даражасининг пастлиги, 
ҳокимият тепасидагиларнинг ўзбо-
шимчалигига нисбатан жамоатчи-
ликнинг нофаоллиги ҳам бу жиноят 
омилларидир. Аммо коррупциянинг 
энг асосий сабаби мазкур ижтимоий 
иллатни тийиб турадиган ички ва 
ташқи сиёсий институтларнинг му-
каммал эмаслиги ҳисобланади. Икки 
хил талқин қилинадиган қонунлар-
нинг мавжудлиги, аҳолининг қонун-
ларни билмаслиги ёки тушунмасли-
ги, мамлакатда сиёсий вазиятнинг 
беқарорлиги коррупцияга йўл очади.  

Ҳокимиятлар ўртасида ўзаро 
алоқа механизмларининг йўқлиги, 
бюрократиянинг ҳукмрон элита 
сиёсати билан уйғунлашуви, кас-
бий нокомпетентлик, коррупция 
устидан назорат механизмларини 
сусайтирадиган пинҳона келишув-
лар шаклланишига олиб келадиган 
уруғ-аймоқчилик ва сиёсий ҳомийлик 
коррупцияни кучайтиради. Бундан 
ташқари, давлат секторида ишлов-
чиларнинг иш ҳақи хусусий сектор-
да ишловчиларникидан пастлиги, 
иқтисодиётнинг давлат томонидан 
тартибга солиниши, фуқароларнинг 
давлатга қарамлиги, муайян хизмат-
ларга нисбатан давлат монополияси, 
бюрократик элитанинг халқдан аж-
ралганлиги, иқтисодий беқарорлик, 
инфляция, иқтисодий ривожланиш 
даражасининг пастлиги коррупцияни 
келтириб чиқаради. 

Ушбу жиноят ижтимоий ҳодиса 
сифатида сиёсий ва иқтисодий маз-
мун касб этади. Сиёсий коррупция 
сайловчиларнинг овозини, мансаб 
ва лавозимларни сотиб олиш кў-
ринишида намоён бўлади. Бу эса 
давлат қарорлари, стратегиялари 
ва ҳаракатларининг мақсадлари ва 
воситаларини танлашда амалдорлар 
ўзбошимчалигининг қонунийлаш-
тирилишига олиб келади. Оқибатда 
давлат қарорлари сифати пасайиб, 
сиёсатда популизм устунлик қила 
бошлайди. 

Субъектлар мақомига кўра кор-
рупция ҳокимият органларидаги 
ҳамда хусусий сектордаги кор-
рупцияларга бўлинади. Ҳокимият 
органларидаги коррупция ижроия, 
вакиллик ва суд органларини қам-
раб олади. Унинг замирида ҳоки-
мият, шунингдек, нодавлат сектор 
ва маҳаллий ўзини ўзи бошқариш 
даражасидаги таъмагирлик ётади. 
Хусусий секторга кўра, коррупция 
давлат харидлари, ер участкалари 
билан ўтказиладиган операциялар, 
солиқларни йиғиш, давлат ҳокимияти 
органларида масъул лавозимларга 
тайинлаш, маҳаллий ўзини ўзи бош-
қариш органлари соҳаларида кўп 
тарқалади. 

Натижада сиёсий элита ва унинг 
теварагида жамланганлар бойиб 
бораверади. Халқнинг эса турмуш 
даражаси пасайиб, эртанги кунга 
ишончи сусаяди, норозилик ортади.

Биздан 1200 йил аввал яшаган 
қомусий олим Абу Наср Форобий 
“Фозил одамлар шаҳри” асарида 
фуқаролик жамиятини қуришда тў-
ғаноқ бўладиган муаммолардан бири 
коррупциядир, дея таъкидлаган эди.  

Албатта, мамлакатимизда бу 
иллатга қарши кескин курашиш чора-
лари кўрилмоқда. 2020 йил 29 июнда 
Президентимизнинг “Ўзбекистон Рес-
публикасида коррупцияга қарши ку-
рашиш тизимини такомиллаштириш 
бўйича қўшимча чора-тадбирлар 
тўғрисида”ги Фармонига мувофиқ 
ташкил этилган Коррупцияга қарши 
курашиш агентлиги бу борада дав-
лат сиёсатини шакллантириш ва 
амалга ошириш билан бирга, ана шу 
кўрсаткични яхшилаш устида ишлаб 
келмоқда.

Тадқиқотлар бирор-бир муаммо-
га барҳам беришда энг самарали 
восита унинг ўзи билан эмас, балки 
сабаби билан курашиш эканини 
кўрсатади. Шу боис ҳам коррупцио-
ген ҳолатларнинг илдизига асосий 
эътиборни қаратмоқ лозим. Энг ав-
вало, коррупцияга қарши курашиш 
борасида оилада, боғчада, мактабда 
ўғил-қизларимиз онгига, руҳиятига 
тамагирлик, порахўрлик ёмон ил-
латгина эмас, балки у жамиятимиз 
таназзули, иқтисодиётимиз орқага 
кетиши сабаби эканлиги ҳақида кўп-
роқ тарбиявий ва тарғибот ишларини 
олиб бормоғимиз лозим.

Хуллас, таълим ва тарбиянинг 
пухталиги келажакда ҳар қандай 
иллатга қарши курашишда “ҳалоллик 
вакцинаси” бўлиб хизмат қилади! 

МУРОЖААТНОМА

ТАЪЛИМ ВА ТАРБИЯ –
“ҲАЛОЛЛИК ВАКЦИНАСИ” КАФОЛАТИ! 

Эҳтиёжманд аҳоли бандлигини таъминлашга Бандликка 
кўмаклашиш ҳамда Жамоат ишлари жамғармаларидан 500 

миллиард сўм йўналтирилади.

— Мамлакатимизда 2018-2019 йилларда нодавлат мак-
табгача таълим ташкилотларини ташкил этиш учун 1412 
та давлат-хусусий шериклик тўғрисида битим имзоланиб, 
улардан 1097 таси бўйича имтиёзли кредит ажратилган. 
74 таси бўйича битимлар бекор қилинган, 241 таси бўйича 
молиявий манбалар мавжуд бўлмаганлиги сабабли кредит-
лар ажратилмаган. Бу рақамлар Давлатимиз раҳбарининг 
яқинда қабул қилинган “Мактабгача таълим соҳасида дав-
лат-хусусий шерикликни ривожлантиришга доир қўшимча 
чора-тадбирлар тўғрисида”ги қарори келтириб ўтилган. 
Мазкур ҳужжат давлат-хусусий шериклик шаклидаги но-
давлат мактабгача таълим ташкилотларини ташкил этиш 
ишларини жонлантириш, соҳага хусусий секторни кенгроқ 
жалб этиш орқали мактабгача таълим қамровини ошириш-
га хизмат қилади.

Ўрни келганда таъкидлаб ўтиш керак, юртимизда ёш-
ларга эътибор, мактабгача таълимга болалар қамровини 
ошириш давлат сиёсати даражасига кўтарилганини алоҳи-
да таъкидлаш жоиз. “Ёшларни қўллаб-қувватлаш ва аҳоли 
саломатлигини мустаҳкамлаш йили” Давлат дастурида 
ҳам ушбу йўналишда кенг кўламдаги чора-тадбирларни 
амалга ошириш белгилаб берилди. Жумладан, мактабгача 
тайёрлов тизими билан 560 минг нафар 6 ёшли болаларни 
ёки уларнинг 82 фоизини қамраб олиш, болаларнинг илк 
ривожланишига хизмат қиладиган мактабгача таълимнинг 
мақбул шаклларини янада кенгайтириш, мактабгача таълим 
тизимига хусусий сектор маблағларини кўпроқ жалб қилиш 
ва бюджетдан субсидия бериш ҳисобидан нодавлат мак-
табгача таълим ташкилотларини ташкил этиш ва нодавлат 
мактабгача таълим ташкилотларига қамраб олинган болалар 
улушини 25 фоизга етказиш кўзда тутилган.

Бундан ташқари, дастурда республикамизниннг барча 
ҳудудларида давлат-хусусий шериклик шартлари асосида 
40 та нодавлат мактабгача таълим ташкилоти қуриш, олис 
ва аҳолиси тарқоқ жойлашган ҳудудларда 2000 та оилавий 
мактабгача таълим ташкилотини ташкил этиш, нодавлат 
мактабгача таълим ташкилотлари тармоғини ривожланти-
риш орқали 54000 минг қўшимча қувват ҳамда 4400 янги иш 
ўрни яратиш назарда тутилган.

Шунингдек, бугунги кунгача молиялаштирилмасдан 
қолган 241 та давлат-хусусий шериклик тўғрисидаги би-
тимга кредит маблағларини босқичма-босқич ажратиш, қу-
рилиши режалаштирилаётган боғчаларни молиялаштириш 
учун уларни тоифалаб маблағ бериш чоралари кўрилмоқ-
да. Жумладан, боғчаларда қурилиш ишлари бошланган 
битимлар бўйича – Саудия тараққиёт жамғармасидан 
жалб этилаётган 10,9 миллион АҚШ доллари ҳамда ти-
жорат банкларининг, қурилиш ишлари бошланмаган би-
тимлар бўйича жорий йилнинг 2 ярмида ушбу мақсадлар 
учун жалб қилинадиган умумий қиймати 70 миллион АҚШ 
доллари миқдоридаги ташқи қарз маблағлари ҳисобидан 
молиялаштирилади.

Қарорда 241 та давлат хусусий шериклик тўғрисидаги 
битимни молиялаштириш учун кредитлар 7 йил муддатга 2 
йиллик имтиёзли давр билан берилиши белгилаб берилган.

Ушбу маблағлар ҳисобидан амалга ошириладиган 
янги лойиҳаларни ҳар бир ҳудуддаги мавжуд мактабгача 
таълим ташкилотлари, мактабгача ёшдаги болалар сони 
ҳамда уларнинг қамрови даражасини таҳлил қилган ҳолда 
одиллик ва шаффофлик тамойиллари асосида танлаш ва 
уларни амалга ошириш бўйича битимлар имзолаш вазифа-
си қўйилган.

Биз, депутатлар ҳар ойнинг охирида ўз округларимизга 
борганимизда, ҳудудларда битим имзоланган, лекин маб-
лағи ҳал бўлмай турган давлат-хусусий шериклик асосида 
қурилиш қилаётган тадбиркорлар томонидан муаммолар 
кўтарилади. Бу борада вазирликларга депутатлик сўрови 
ва хатлар билан мурожаатлар ҳам қилганмиз ва ўтган йили 
2 та шундай мурожаатимиз ижобий ҳал этилди.

Давлат раҳбари ушбу соҳага алоҳида эътибор қаратаётга-
ни бежиз эмас. Чунки бола кичик ёшидан таълим ва тарбияни 
дидактик ўйинлар орқали олса, унинг онгига умрбод муҳр-
ланади. “Ёшликда олган билим, тошга ўйилган нақш”, деб 
боболаримиз бежизга айтишмаган. Узоқ йиллар бошланғич 
синф ўқувчиларига чекка бир ҳудудда таҳсил берган ўқитувчи 
сифатида айтмоқчиманки, боғчага борган бола билан боғчага 
бормаган бола ўртасида осмон билан ерча фарқ бор. Чунки, 
бу даврда бола ўйинқароқ бўлади. Боғчага борган бола ўти-
ришни, диққат қилишни, санашни, шеър ва эртаклар айтиб 
беришни билади. Бу эса бошланғич синф ўқитувчиларига 
дарс ўтишни анча осонлаштиради.

Ҳудудларда мактабгача таълим ташкилотлари дирек-
торлари билан гаплашганимизда, улар ўзаро ҳамкорликни 
кучайтириш зарурлигини билдиришди. Яқинда округга 
борганимда чекка ҳудудларда ҳам уй боғчалари очилиб, 
25-30 нафар болани қамраб олганлигининг гувоҳи бўлдим. 
Айниқса, мактабгача таълим йўналишида олий маълумотли 
бўлиб, қишлоқларда боғча йўқлиги учун ишсиз ўтирган қиз-
ларимиз, келинларимиз хурсандчилигининг чеки йўқ.

Тизимда амалга оширилаётган ислоҳотларни янада 
шаффоф бўлиши, маблағларнинг адолатли ишлатилиши 
устидан жамоатчилик назоратини кучайтиришимиз зарур. 
Жойлардаги маҳаллий Кенгаш депутатлари билан бирга-
ликда бу ишларни тизимли олиб бориш зарур. Бу билан 
мамлакат, миллат келажаги учун ажратилаётган маблағлар-
нинг ҳар бир тийини мақсадли сарфланишига эришишимиз 
лозим.

Энг чекка 
ҳудудларда ҳам 
боғчалар қурилади

МУНОСАБАТ

Мавжуда ҲАСАНОВА,
Олий Мажлис Қонунчилик палатаси депутати, 

ЎзХДП фракцияси аъзоси:

Ҳусан АБДУНИЯЗОВ, 
Ўзбекистон ХДП Жиззах вилоят 
кенгаши депутати, “Юксалиш” 
умуммиллий ҳаракати вилоят 
ҳудудий бўлинмаси раҳбари: 

ЎЗБЕКИСТОН ҚАҲРАМОНИ 
ҲАСАН НОРМУРОДОВ 

Ўзбекистон Халқ демократик партияси Навоий шаҳар 
кенгаши ташаббуси билан «Баҳор» маҳалла фуқаролар 
йиғинида учрашув ташкил этилди.

Маълумот учун айтиш жоизки, маҳаллада 1532 та 
оилада 4674 нафар аҳоли истиқомат қилади. Шундан 
2317 нафари хотин-қиз, 1876 нафари ёшлардир. Аҳоли-
нинг 25 нафари «Аёллар дафтари», 101 нафари «Ёшлар 
дафтари»га киритилган. 

Тадбирда халқ депутатлари Навоий шаҳар Кенгаши 
депутати Насиба Ашурова, партия ходимлари хонадон-
ма-хонадон юриб, фуқароларни қийнаётган муаммолар 
ўрганилди. Хусусан, Нурафшон кўчаси, 14-уй, 2-хонада 
истиқомат қилаётган Шуҳратжон Сайдуллаев бир неча 
йилдан буён ишсизлиги сабабли рўзғорини тебратишга 
қийналиб келмоқда. Депутат томонидан фуқарога Навоий 
давлат кончилик институти ободонлаштириш ишларига 
ишчи вазифаси таклиф этилди. Шуҳрат бу иш қўлидан 
келишини таъкидлаб, рози бўлди.

45-хонадонда истиқомат қилаётган Наима Халилова 2 
нафар фарзандини ёлғиз ўзи вояга етказмоқда. Опа тур-
муш ўртоғи вафот этгач, ишга кириш мақсадида тиббиёт 
коллежида таҳсил олади. Аммо у иш тополмай қийналиб 
юрганини айтди.

27-хонадонда истиқомат қилаётган Муниса Облоқуло-
ва турмуши бузилгач, онаси билан бирга истиқомат қилиб 
келаётган экан.

– 2 нафар укам ва 3 нафар фарзандим билан 2 хо-
нали уйда яшаяпмиз, – дейди у. – Бу бир қанча ноқулай-
ликларга сабаб бўляпти. Бундан ташқари, иккинчи фар-
зандимнинг имконияти чекланган, алоҳида парваришга 
муҳтож. Гўзаллик салонида ишлаб, уй олиш мақсадида 
бошланғич бадал суммасини тўлаш учун пул жамғариб 
боряпмиз. Ушбу маблағ етмайди. Бизга давлат томонидан 
субсидия ажратилса, муаммомиз ҳал бўларди. Бу бўйича 
тегишли ташкилотларга депутатлик сўрови жўнатилиши 
таъкидланди.

Учрашув давомида фуқароларга Президентимиз 
томонидан мамлакатимизда олиб борилаётган ислоҳот-
ларнинг мазмун-моҳияти ҳақида тушунчалар берилди. 
Шунингдек, профилактика инспектори Т.Холмуродов 
билан жамоат тартибини сақлаш, жиноятчиликни ол-
дини олиш бўйича қилинаётган ишлар бўйича суҳбат-
лашилди.

«Аёллар дафтари» ва «Ёшлар дафтари»га киритил-
ган хотин-қизлар ва ёшларга депутат томонидан озиқ-
овқат маҳсулотлари тарқатилди.

Хуршида НАРЗИЕВА,
ЎзХДП Навоий вилоят кенгаши сектор мудири.

Аҳоли билан 
учрашув

“ЁШЛАР БИЛАН ҲАМФИКР, ҲАМҚАДАММИЗ!”

МУРОЖААТНОМА
Маҳалла раиси ва унинг ўринбосарлари ваколатларини 
кенгайтириб, уларга аҳоли муаммоларини бевосита ҳал 

қилиш имконини яратишимиз керак.

Рўзанинг асосий шартлари 
саҳардан шомгача таом ейиш, ичимлик 
ичиш ва шаҳватдан тийилиш. Мазкур 
шартлар бажарилса, рўза тутилган 
бўлади. Уламолар рўза тутишда унинг 
асосий шартлари билан қаноатланиб 
қолиш кутилган мақсад-муддаони 
ҳосил қилмаслигини таъкидлаганлар 
ва бу маънога пайғамбаримиз 
Муҳаммад алайҳиссаломнинг 
қуйидаги мазмундаги ҳадисларини 
далил қилиб келтирадилар: “Шундай  
рўзадорлар борки, уларнинг 
рўзадан оладиган насибаси фақат 
очлик ва ташналикдир”.  Рўза 
нафақат ейиш ва ичишдан, балки 
дил ва тилда содир бўладиган 
иллатлардан, хатти-ҳаракатларда 
гуноҳ ва маъсиятлардан тийилишдир. 
Дилозорлик, тилозорлик, ғийбат, иғво, 
ёлғон, туҳмат, бўҳтон, макр-ҳийла, 
фириб, кибр, ғазаб, ҳасад, фитна 
каби иллатлардан тийилиш рўза 
баркамоллигига олиб боради. 
Аксинча бўлса, ҳадиси шарифда 
таъкидланганидек, очлик ва 
ташналикдан бошқа натижа ҳосил 
бўлмайди.

Халқимизда “Тўқликка шўхлик” 
деган ибора бор. Бу бежиз эмас. 
Сабаби, ҳикмат олимлари кўплаб 
хатолар, янглишиш ва нуқсонлар, 
ҳатто гуноҳ ва маъсиятлар 
тўклик пайтида содир бўлишини 
таъкидлаганлар. Очлик ва 
ташналик ожизлик, камтарлик, 
бандалик хусусиятларидандир. 
Инсон оч ва ташна ҳолида ўзининг 
Яратганга муҳтожлигини ҳис қила 
бошлайди. Очлик ва ташналикка 
тез-тез учрайдиган камбағал ва 
бечораҳолларнинг ҳолатини қалбан 
сезади. Юрагида уларга нисбатан 
меҳр товлана бошлайди. Бу меҳр 
улғайиб, нафақат муҳтожларни, балки 
инсониятни, ҳайвонот дунёсини, 
наботот ўсимликларни, жамодот 
– жонсиз жисмларни ҳам қамраб 
олади. Бу ҳолатда инсон қалбида 
ҳикмат булоғи қайнайди. Ҳаётнинг асл 
моҳиятини англайди. Қалби маънолар 
дунёсига,  завқ ва шавқ оламига 
ғарқ бўлади. Инсонни эзгуликка 
бошлайдиган барча китобларнинг 
асосий қисми  саҳар вақтида ёзилгани 
ҳам шундан. Саҳар вақтида тана 
бедор, вужудга нон-чой кирмаган, 
руҳ осойишталиги таъминланган 
онлар айнан ижод маҳалидир. Бу 
кўплаб олимлар, зиёлилар, ёзувчи ва 
шоирлар томонидан эътироф этилган 
ҳақиқат. Муқаддас Қуръони каримнинг 
айнан рамазонда, ҳам диллар эриб, 
вужуд покланиб, қалблар маърифатга 
ташна бўладиган онларда  нозил 
қилиниши бежиз эмас. 

Рамазон – тарбия ойи. Айнан 
рўза  инсон камолотига тўсқин 
бўладиган турли иллатлардан 
қутулиш  имконидир. Инсоннинг 
ўз ихтиёри ила юзага келган очлик 
ва ташналик тананинг руҳга қарам 
бўлган ғанимат маҳалидир. Руҳий 
устунликни ҳис қилган онларда 
маънавий баркамоллик ҳақида 
тафаккур қилишимиз осонлашади, 
илм-маърифатга бўлган эътиборимиз 
ошади, қалбларимиз ҳикмат ошиғига 
айланади. Буюк ватандошимиз 
Бурҳониддин Марғиноний нафақат 
фиқҳ-ислом ҳуқуқи, балки дунё 
хуқуқшунослик хазинасининг нодир 
гавҳари бўлган – “Ал-Ҳидоя”, 
яъни “Тўғри йўл” асарини 13 йил 
давомида муттасил рўза тутиб 

ёзганлари машҳурдир. “Ҳидоя” асари 
сўзларининг озлиги ва созлиги, яъни оз 
сўзлар орқали кўп маъноларни қамраб 
олгани билан асрлар давомида олиму 
уламолар, фозилу фузалоларнинг 
назарида бўлган. Турли тилларга 
таржима қилинган. Нуфузли олий 
ўқув юртларида айни пайтда ҳам 
дарслик сифатида ўрганилади. Содда 
ифода этганда “Ҳидоя” асари рўза 
ҳикматини ўзида намоён қилган ноёб 
асардир. Инсон қалби вужуд очлиги 
ва ташналигида ҳикмат булоғи билан 
тўлиб-тошишининг ёрқин ифодасидар. 

 Рамазоннинг асл мазмуни, ҳикмати 
ва маъноси маънавий иллатлардан, 
маънавий касалликлардан қутулиш 
учун бебаҳо фурсат эканидир. 
Рамазон сўзининг мазмуни ҳам  араб 
тилидан таржима қилинганида “қаттиқ 
иссиқ”, “куйдирувчи иссиқ” маънолари 
бу ой инсоннинг  гуноҳ ва нуқсонлари 
куйиб кетишини англатишини олимлар 
қайд этганлар. Пайғамбаримиз 
Муҳаммад алайҳиссалом бу борада: 
“Ким ёлғон гапиришни ва унга амал 
қилишни қўймаса, унинг таоми ва 
ичимлигини  тарк қилмоғига Аллоҳнинг 
эҳтиёжи йўқ” дея марҳамат қилдилар. 
Ҳадисдаги нозик нуқта шундаки, 
аслида Аллоҳ таъоло беҳожат зотдир. 
Мотуридия ақидаси бўйича Аллоҳнинг 
ҳеч нарсага эҳтиёжи йўқ. Балки барча 
нарса унга муҳтождир. Рўзанинг 
маънавий жиҳати муҳимлиги сабаб 
Пайғамбар алайҳиссалом ёлғонни 
тарк қилишни Аллоҳнинг эҳтиёжи, 
дейди. Яъни Аллоҳнинг ризоси, 
амри ёлғонни ва унга амал қилишни 
тарк қилишдадир. Бундан Рамазон 
рўзасини тутишда турли маънавий 
иллатлардан, айниқса, ёлғончиликдан 
тийилиш нақадар муҳимлиги келиб 
чиқади. 

Рўзадан мақсад ёлғончилик ва 
унлан келиб чиқадиган хиёнат, макр, 
ҳийла, иккиюзламачилик, мунофиклик, 
каззоблик каби жамият барқарорлигига 
рахна соладиган, инсонлар орасини 
бузадиган, савдо-сотиқни, касбукор, 
тижорат ва зироат маҳсулини 
ҳаромга айлантирадиган, ер юзида 
фасод ва бузғунчилик ёйилишига 
сабаб бўладиган иллатлардан холи 
бўлишдир. 

Рўзадан мақсад — инсонни 
икки дунё саодатига етаклайдиган, 
инсонлар орасини ислоҳ этадиган, 
ҳаётга, эртанги кунга ишончни 
мустаҳкамлайдиган, қалбларга 
ором, руҳий осойишталикни 
таъминлайдиган ростгўйлик, 
садоқат, вафодорлик, омонатдорлик, 
ҳалоллик каби фазилатларни камолга 
етказишдир.  Агар ёлғон ва унинг 
турли кўринишлари, ёлғондан келиб 
чиқадиган иллатлар тарк қилинмас 
экан очлик ва ташналикдан фойда 
йўқ.

Рамазон – инсонни маънавий 
юксалишга эришиши учун йилда бир 
келадиган ғанимат фурсат. Ундаги 
маъно гавҳарлари қалбларимизни 
мунаввар этади, хонадонларимизни 
зиёга тўлдиради. Маънавий юксалиш 
юртимизнинг юксалишига ҳамоҳанг 
бўлиб, иншооллоҳ Ватанимиз тинчлиги 
ва осойишталигини таъминлашга 
хизмат қилади. 

Саидафзал Саиджалолов, 
Ўзбекистон халқаро ислом 

академияси катта ўқитувчиси, 
“Маърифат” тарғиботчилар 

жамияти аъзоси. 

Миллий матбуот марказида 
Автомобиль йўллари қўмитаси 
томонидан "2021 йилда йўл қурилиши ва 
таъмири соҳасида амалга ошириладиган 
лойиҳалар ҳамда уларнинг сифат 
назорати" мавзуида анжуман ўтказилди.

Тадбирда автомобиль йўллари 
соҳасида олиб борилаётган ишлар, 
автомобиль йўллари тармоқларини 
ривожлантириш ва такомиллаштириш 
истиқболлари борасида  маълумот 
берилди. Шу билан бирга, жорий йил 
Инвестиция дастурига асосан 2735,8 
километрлик умумий фойдаланишдаги 
автомобиль йўлларида ҳамда "Обод 
қишлоқ", "Обод маҳалла" ва бошқа 
дастурларга асосан 10 114,5 километр 
ички йўлларда, шаҳар кўчаларида қуриш, 
қайта қуриш ишлари жадаллик билан 
амалга оширилаётганлиги, шунингдек, 
"маҳаллабай" юриб, таъмирланишга 
муҳтож, зарур йўллар аниқланиб, 
рўйхатга киритилаётганлиги тўғрисида 
айтиб ўтилди.

Бугунги кунда мамлакатимизда энг сўнгги технологик 
ютуқларни ўзида мужассам этган муҳташам кўприклар, 
кенг ва равон магистрал йўллар, ер ости ва ер усти 
йўлларини қуриш кўлами ва сифати йилдан-йилга ортиб 
бормоқда. Узунлиги 209,5 минг километрдан зиёд авто-
мобиль йўллари тармоғининг 42,869 километри умумий 
фойдаланишдаги, 141,883 километри ички хўжаликла-
раро, қишлоқ, шаҳар ва овуллар автомобиль йўллари, 
24,745 километри эса идоравий инспекторлик йўллари 
тармоғи ҳисобланади. Уларнинг 9 фоизи халқаро, 33 
фоизи давлат ҳамда 58 фоизи маҳаллий аҳамиятдаги 
йўллардир.

— 2021 йилнинг I чораги давомида умумфой-
даланувдаги 335 километр автомобиль йўлларида 
қуриш, қайта қуриш, таъмирлаш ва сақлаш ишлари 
бажарилди, — дейди Автомобиль йўллари қўми-
таси бошқарма бошлиғи Отаназар Жуманиёзов. 
— Минтақавий автомобиль йўллари ҳолатини зарур 
даражага келтириш орқали йўл-транспорт инфрату-
зилмасини янада такомиллаштириш, айниқса, қишлоқ 
жойларда қулай шарт-шароитлар яратиш бўйича ҳам 
сезиларли ишлар қилинди. Хусусан, биринчи чорак 
мобайнида “Обод қишлоқ”, “Обод маҳалла” ва бошқа 
дастурлар асосида 3 578,3 километрдан ортиқ ички 
йўллар таъмирланди. Бундан ташқари, автомобиль 
йўллари соҳасидаги норматив ҳужжатларни тако-
миллаштириш бўйича ҳам 25 та ҳужжатга тегишли 
ўзгартиришлар киритиш таклифи ишлаб чиқилди. Шу 
билан бирга жорий йил давомида 2735,8 километр 
умумфойдаланувдаги автомобиль йўлларида қуриш, 
қайта қуриш, таъмирлаш ва сақлаш ишлари бажари-
лиши режалаштирилган.

— “Ўзйўлинспекция” томонидан жорий йил боши-
дан буён 1140 та йўл қурилиш объектлари ва йўл-қу-
рилиш материаллари ишлаб чиқариш корхоналарида 
назорат ишлари ўтказилиши натижада 1848 та қоида 
бузилиш ҳолатлари аниқланиб, уларни бартараф этиш 
бўйича буюртмачи, пудратчи, лойиҳачи, йўлларни сақ-
ловчи ва бошқа ташкилотларнинг масъул ходимларига 
1150 та бажарилиши мажбурий бўлган кўрсатмалар 
берилди, — дейди Транспорт вазирлиги ҳузуридаги 
Йўл-қурилиш ишлари сифатини назорат қилиш 
инспекцияси бошлиғининг биринчи ўринбосари 
Темур Темурбоев. — Йўл-қурилиш объектларида ва 

йўл-қурилиши материаллари ишлаб чиқаришда қўпол 
қоидабузилишларга йўл қўйган шахсларга нисбатан 
чоралар қўллаш бўйича 31 та маъмурий баённома 
расмийлаштирилиб, суд органларига юборилган. 26 
та ҳолат бўйича 2 миллиард 168.77 миллион сўмлик 
сифатсиз бажарилган қурилиш-монтаж ишлари ҳаж-
мини тўловдан чиқариш бўйича буюртмачиларга та-
лабномалар ҳам киритилган. 9 та ҳолат бўйича 202.22 
миллион сўм миқдорида сифатсиз бажарилган ишлар 
бартараф этилди, қолган 17 та ҳолатдаги 1 миллиард 
966,55 миллион сўмлик сифатсиз бажарилган ишлар-
нинг ижроси давлат инспекторлари назорати остига 
олинган.

Тадбирда мутахассислар томонидан халқаро молия 
институтлари билан ҳамкорликда 7 та лойиҳа амалга 
оширилаётгани таъкидланди. Жумладан, Осиё тарақ-
қиёт банки иштирокида А-380 “Ғузор-Бухоро-Нукус-Бей-
неу” автомобиль йўлининг 87 ҳамда 240 километрлик 
қисми, А-373 “Тошкент-Ўш” автомобиль йўлининг 3 
километрлик қисми, Ислом тараққиёт банки иштирокида 
М-39 “Тошкент-Термиз” автомобиль йўлининг 1395-1400 
километр ва 1410-1426 километр масофадаги қисмлари, 
Осиё инфратузилма инвестициялар банки иштирокида 
А-380 “Ғузор-Бухоро-Нукус-Бейнеу” автомобиль йўли-
нинг 78 километр масофадаги қисми,  Саудия тараққиёт 
жамғармаси ва Қувайт араб иқтисодий тараққиёт жам-
ғармаси иштирокида 4Р-87 “Ғузор-Чим-Кўкдала”автомо-
биль йўлининг 35 километрлик қисмлари реконструкция 
қилинаяпти.

Соҳада амалга оширилаётган қатор ижобий ишлар-
га қарамай, ҳамон йўллар муаммоси аҳолини қийнаб 
келаётгани бор ҳақиқат. Айниқса, маҳаллий ва ички йўл-
ларнинг абгор ҳолати ҳар бир ҳудудда дуч келинаётган, 
йиллар давомида фуқароларнинг арзу додига сабаб 
бўлаётган масалалардан биридир, дейиш мумкин. Ёзда 
чанг-тупроқ, куз-қишда лой, балчиқ йўллар пиёдаларни 
ҳам, ҳайдовчиларни ҳам қийнаб келади. Ҳатто кўплаб 
марказий йўлларнинг ҳолати ҳам ҳаминқадар эканлиги 
нафақат маҳаллий аҳоли вакиллари, балки хорижий 

сайёҳлар эътирозига ҳам сабаб бўлаётгани ҳеч кимга 
сир эмас.

Хўш, фойдаланишга топширилган янги йўллар 
аслида неча йилда ўрта ёки капитал таъмирланиши 
керак? Нега янгидан қурилган йўл ёки капитал таъ-
мирланган йўллар 1-2 йил ичида қайтадан таъмир-
талаб аҳволга келиб қоляпти?

Қўмита масъул ходимлари Отаназар Жуманиёзов 
ва Маҳмуд Олимов бу ҳақда қуйидаги фикр-мулоҳа-
заларни билдирди: 

Аслида қурилиб фойдаланишга топширилган янги 
йўллар ҳар 6 йилда ўрта таъмирланиши, 12 йилда 
капитал таъмирланиши, 16 йилда қайта реконструк-
ция қилиниши лозим. Белгиланган меъёрларга кўра, 
янги йўл 16-20 йилга мўлжаллаб барпо этилади.  
Аммо бундай самарадорликка эришишда бирмунча 
камчиликлар кўзга ташланмоқда. Иқлим шароитлари, 
об-ҳаво, табиат инжиқликлари ҳам йўл сифатига анча 
салбий таъсир қилади. Очиғини айтиш лозим, респуб-
ликамиздаги автомобиль йўлларининг кўпгина қисми 
бундан анча йиллар олдин кўпи билан 7 тонналик 
босимга мўлжалланиб қурилган автомобиль йўллари 
ҳисобланади. Шу боисдан бугун 30-40 тонналик юк 
машиналарининг серқатнов бўлиши йўл ҳолатига ўз 
салбий таъсирини кўрсатмоқда. Шунинг учун қурилиш 
лойиҳасида барча салбий таъсир ва омиллар инобат-
га олинган ҳолда капитал таъмирлаш ишлари олиб 
борилмоқда.

Йўллар мамлакатнинг қон томирларидир. Шундай 
экан, автомобиль йўллари сифати борасида ҳали қили-
ниши лозим бўлган ишлар талай. Соҳада ўз ечимини ку-
таётган муаммолар тегишли мутасаддилар эътиборини 
тортиши, масъулиятини яна бир карра ошириши лозим.

Матбуот анжумани сўнггида журналистларни қи-
зиқтирган кўплаб саволларга мутахассислар жавоб 
қайтарди.

Тоштемир ХУДОЙҚУЛОВ,
“Ўзбекистон овози” мухбири.

МАТБУОТ АНЖУМАНИ

МАЪНАВИЙ ЮКСАЛИШ 
ОЙИ

НЕГА АЙРИМ АВТОМОБИЛЬ 
ЙЎЛЛАРИ ҲАТТО 1-2 ЙИЛГА ҲАМ ЧИДАБ БЕРА ОЛМАЯПТИ, 

КЎП ЎТМАЙ АБГОР ҲОЛГА ТУШИБ ҚОЛАЯПТИ?

«Навоий машинасозлик 
заводи»да 22-24 апрель 
кунлари Республика 
тармоқлараро кооперация 
саноат ярмаркаси бўлиб 
ўтди. Унда янги махсулотлар 
намойиши ва савдо 
битимлари амалга оширилди. 
Ярмаркада 450 та корхона 
ва 140 га яқин ишлаб 
чиқарувчилар  қатнашди. 

Тадбир ишлаб чиқарувчилар ва 
харидорлар ўртасида истиқболли 
ҳамкорликни йўлга қўйиш учун катта 
имконият яратди. Ярмаркада кўплаб 
саноат корхоналари қаторида Навоий 
кон-металлургия комбинати ҳам ўзининг 
кенг турдаги маҳсулотлари билан фаол 
иштирок этди. Кўргазмага қўйилган маҳ-
сулотлар тадбир қатнашчиларида катта 
қизиқиш уйғотди.

– Бундай тадбирлар ҳар йили 
вилоят миқёсида ўтказилаётган эди. 
Бу йил эса бевосита республика раҳ-
барияти кўмагида унинг кўлами янада 
кенгайди. Шунга яраша корхонамизда 
пухта тайёргарлик кўрилди. Яратилган 

шарт-шароитлардан меҳмонлар хур-
санд эканликларини таъкидлашмоқда. 
Бундай ярмаркаларнинг ташкил этили-
ши ишлаб чиқарувчи ва харидор учун 
фойдали ҳисобланади. Ярмарка даво-
мида томонлар тўғридан-тўғри шарт-
номалар тузиш, келишувларга эришиш 
имконига эга бўлишди, — дейди НКМК 
Маҳаллийлаштириш дастурларини 
шакллантириш ва мониторинг қилиш 
бўлими бошлиғи Улуғбек Санақулов.       

Иштирокчилар учун «Навоийазот» 
АЖ, «Навоий иссиқлик электр стан-
цияси» АЖ, «Навоий» эркин иқтисодий 
зонаси, «Гидростанкосервис» МЧЖла-
рига, шунингдек, Навбаҳор туманидаги 
«Сармишсой» туристик базаси, қадимий 
қоятош расмлари, Нуротадаги «Чашма» 
зиёратгоҳига  саёҳат ташкил этилди. 

Тадбир янги ҳамкорлар топиш би-
лан бир қаторда, мамлакатимиз оғир 
саноатининг бугунги аҳволини билиш 
имконини берди. Ярмаркани ҳар йили 
ўтказиш ва унда хорижий корхоналарни 
ҳам жалб этиш режалаштирилмоқда. 

Ўз мухбиримиз

Ўзбекистон бадиий 
академияси томонидан 
Камолиддин Беҳзод номидаги 
миллий рассомчилик ва 
дизайн институтининг 
1-2-босқич талабалари 
ва тасвирий санъатга 
ихтисослашган мактаб 
ўқувчилари учун Кўкгўмбаз 
хиёбонида рассомчилик 
ҳафталиги бўлиб ўтди. 

Рассомчилик қадимий санъат тури 
бўлиб, у давр ўтиши билан профессио-
нал санъатнинг кучайиши уни мустақил 
санъат турига айлантирди. Уйғониш дав-
ри ва ундан кейинги даврларда рассом-
чиликда ифода воситалари бойиган ва 
бир қатор мутахассислар етишиб чиққан.  

— Рассомчилик санъати қандай 
 хомашёдан фойдаланиши ёки расмнинг 
қандай ишланишига қараб рангтасвир 
ва графикага ажратилади. Рангтасвирда 
ранг муҳим ўрин эгалласа, графикада 
асосан чизиқ, оқ-қора бўёқ доғлари 
муҳим ҳисобланади. Ранг графикада 
иккинчи даражали бўлиб у кўп ҳолларда 
тасвирнинг ғоявий эмоционал томонини 
кучайтириш мақсадида қўлланилади,-  
дейди Камолиддин Беҳзод номидаги 
миллий рассомчилик ва дизайн институ-
тининг дастгоҳли рангтасвир йуналиши 
талабаси Фурқат Райимов. — Тасвирий 
санъатни яхши кўрган одамдан ҳеч қа-

чон ёмонлик чиқмайди. Аввало рассом 
картина яратаётганда биринчи навбатда 
тасвирнинг тўғри нисбатларини олиши 
ва охирида рангларга эътибор бериши 
лозим. Рассомнинг фикрлашни билиши, 
гўзалликни кўра олиши чизаётган тасви-
ри устида креативроқ ишлашига ёрдам 
беради. 

— Бугунги кунда институтимизда тас-
вирий санъатнинг бир қанча йўналишла-
рида талабалар таҳсил олиб келмоқда, 
— дейди театр декорацияси кафедраси 
ўқитувчиси Даврон Ражабов. — Ушбу 
тадбирда театр, китоб, мультифильм, 
кино рассомчилиги ва бошқа йуналишда 
ўқиётган талабаларимиз қатнашди. Рас-
сомларда палитрани янгилаб олиш, де-
ган тушунча бор. Бунда рассом табиатга 
чиқиб ранглар уйғунлигини кўради, уни 
ўрганишга ҳаракат қилади. Тасвирий 
санъат фақат кўриш мумкин бўлган нар-
саларнигина тасвирлаб қолмай, балки 
ҳодисаларнинг вақтинчалик ривожи, эр-
кин ҳикоянавислик, динамик ҳаракатлар-
ни ҳам акс эттириб, ғоявий ўзлаштириш 
имкониятларини кенгайтиради      

Тўрт кун давомида бўлажак рассом-
лар тажриба алмашиш билан бирга ўзла-
рининг ижодий коллекциясини бойитиш 
имконига эга бўлишди. 

  
Жамшид АМИРОВ,
ЎзЖОКУ талабаси.

BИЛОЯТДАГИ ТАДБИР РЕСПУБЛИКА 
ЯРМАРКАСИГА АЙЛАНДИ

ГЎЗАЛЛИК КАШФИЁТЧИЛАРИ

Инсон руҳиятини ўрганган мутахассислар 
эътирофича, руҳий бақувватлик ҳаётнинг турли 
машаққатларини енгиб ўтишда, ҳатто оғир 
касалликларга даво топишда юксак аҳамият касб этар 
экан. Рамазон рўзасининг фазилатлари бисёр. Улардан 
муҳими руҳан покланиш, қалбан улғайишдир. 

Инсон маънавияти унинг ички оламини ифода этувчи 
тушунча. Одамнинг ички дунёси қалб поклиги, руҳ 
осойишталиги, дил мусаффолиги, виждон уйғоқлиги 
каби улуғ фазилатлар билан бутунлик касб этади. 
Маънавий баркамолликка эришишда Рамазон ойи 
беназир аҳамиятга эга.

МУРОЖААТНОМА
2021 йил охирига қадар электрон давлат хизматларини 

60 тага кўпайтириб, уларни 300 тага, масофавий 
хизматлар улушини эса камида 60 фоизга етказиш 

зарур.

Мақсад аниқ – ер олган ёшларга СамДУ 
агробиотехнологиялар ва озиқ-овқат хавф-
сизлиги факультети домлалари томонидан 
маслаҳат бериш, ёшларни қизиқтираётган 
саволларга биргаликда жавоб топиш, ердан 
қандай фойдаланиш ва деҳқончилик мада-
нияти бўйича фикрлашишдан иборат эди. 

Мулоқот давомида туманларнинг ўзига 
хос томонлари, иқлими, ери, сув таъминоти 
ҳақида ҳам мулоҳазалар билдирилди. Ердан 
мўл-кўл ҳосил олиш сирлари, деҳқончилик 
мавсуми, экинларни турли зараркунандалар-
дан ҳимоя қилиш йўллари ҳақида маълумот 
ва тавсиялар берилди. Самарқанд давлат 
университети олимлари томонидан тайёрлан-
ган “Томорқада ишлашни ўрганамиз” услубий 
кўрсатмаси тадбир иштирокчиларига тарқа-
тилди. СамДУда ер ажратилган ёшлар учун 
ташкил қилинган телеграм канали ҳақида ҳам 
маълумот берилиб, энди ёшлар ўзларини 
қизиқтирган саволларни бемалол масофадан 
туриб бериш ва қисқа вақтда мутахассис жа-
вобини олиш имкониятига эга бўлганликлари 
таъкидланди.

— Бугун олимларимиз томонидан паст-
дарғомлик ёшлар учун жуда фойдали, зарур 
тадбир ўтказилди, —  дейди Ёшлар ишлари 
агентлиги Пастдарғом тумани бўлими раҳба-
ри Шаҳноза Ибодуллаева. — Айниқса про-
фессор-ўқитувчиларнинг маърузаси ёшларга 
маъқул бўлди. Савол-жавоблар ёшларимиз-
нинг ердан фойдаланишга бефарқ эмас-
ликларини кўрсатди. Мана шундай амалий 
ишлар бардавом бўлишини истаймиз. Паст-
дарғомлик ёшлар номидан мазкур ғоянинг 
муаллифларига миннатдорлик билдираман.

Ситора Бекмуродова, 
Жомбой тумани: 
— Самарқанд давлат университети олим-

ларининг Жомбойда ёшлар билан учрашуви 
бизни қувонтирди. Чунки бу мулоқот биз 
ёшлар учун айни муддао. Агробиотехноло-
гиялар ва озиқ-овқат хавфсизлиги факультети 
домлалари томонидан тайёрланган “Томор-
қада ишлашни ўрганамиз” номли китоб ҳам 
берилди. Деҳқончилик, ер, сув, уруғ, парва-
ришлаш масалаларидаги маърузалар жуда 
қизиқарли. Менга ҳам 30 сотих ер берилди. Бу 
майдонга ловия экдим. Ёшларга ер берилиши 
бизда умид уйғотди. Олимлар билан учрашув 
мана шу ишончни янада мустаҳкамлади. 

Давлатбой Қўшбоқов, 
Пойариқ тумани: 
— “Ёшлар дафтари”га киритилгандим. 

Даставвал, бу дафтарнинг нима мақсадда 
ташкил этилганини тушунмаганман, ишсиз 
ёшлар рўйхати холос, деб ўйлагандим. Бироқ 
бошланган амалий ишлардан сўнг, мазкур 
лойиҳа замирида ёшларни иш билан таъмин-
лаш ётганлигини тушундим. Менга ҳам 25 
сотих ер ажратиб беришди. Экин экиш бора-
сида иккиландим. Ўқув-семинардан сўнг аниқ 
бир фикрга келдим. Улар картошка, помидор, 
сабзи, бодринг, пиёз ва бошқа экинлардан 
мўл ҳосил олиш юзасидан маслаҳатлар 
беришди. Мен картошка экдим. Кимёвий дори 
қўлламасдан зараркунандаларга қарши ма-
ҳаллий усуллар билан курашиш ҳақида ҳам 
тушунчага эга бўлдим. Бундай қизиқарли ва 
илмий асосланган фактлар бизга асқотишига 
ишонаман.

Камола Кубаева, 
Иштихон тумани:
— Ишсиз дейишади-ю, лекин ҳақи-

қий ишсиз одамнинг кўнглидан нималар 
ўтаётганлигини билишмайди. Ҳар вақт, ҳар 
дақиқада иш топиш, рўзғор тебратиш ҳақида 

ўйлаймиз. Айниқса, мен каби ёлғиз аёл учун 
бу жуда ҳам муҳим. Уйимдан узоққа қатнаб 
ишлолмаслигим туфайли деҳқончилик учун 
ер олдим. Самарқанд давлат университети 
домлалари билан учрашув жуда ҳам фой-
дали бўлди. “Юлдуз” навли нўхат экдим. Бу 
нав Ўзбекистонда ихтиро қилинган. Ўсув 
даври ўртача 81 кун бўлиб, у турли зарар-
кунандаларга, қурғоқчиликка, аскохитозга 
чидамли. 

Зафар Мусаев, 
Самарқанд тумани:
— 27 ёшдаман, уйланмаганман. Бунга 

сабаб ишсизлигим, деб айтсам тўғри бўлади. 
Илгари четда ишлаб келардим. Пандемия 
туфайли йўллар ёпилди, ишсиз қолиб кетдим. 
Менга ҳам 20 сотих ер берилди. Бунда Ёшлар 
ишлари агентлигининг ёрдами анча катта бўл-
ди. Ўзи аслини олганда Ёшлар иттифоқидан 
сўнг, яна бир агентлик ташкил этилганда, бу 

нима учун керак, деб ўйлагандим. Улар ҳар 
бир ёшнинг муаммосини, оилавий шароит-
ларигача ўрганиб, ёрдам бермоқда. Олдин 
фермердан ер олиш машаққат эди. Лекин 
бугун янги тизимда биз агентлик кўмагида 
ерга картошка экдим. Етарлича ишлов бериб, 
уруғни тўлиқ ундириб олдим. Худо хоҳласа, 
даромад ҳам ёмон бўлмайди.

Тоҳир Қўзиев, 
Тойлоқ тумани:
— Самарқанд давлат университети агро-

биотехнологиялар ва озиқ-овқат хавфсизлиги 
факультети декани Тошпўлат Ражабовнинг 
маърузаси менга маъқул бўлди. Домла 
қишлоқ хўжалигини оила иқтисодиётидаги 
ўрни, рўзғор мўл-кўлчилигини таъминлашдаги 
аҳамияти, шунингдек, томорқада ишлаш ҳар 
бир оила аъзосининг саломатлигида муҳим 
ўрин тутишини алоҳида таъкидлади. Мен ҳам 
ўзимга ажратилган 10 сотих ерга 400 килог-
рамм картошка экдим. Ундан 6-7 тоннага яқин 
ҳосил кутаяпман. Университет олимлари то-
монидан тайёрланган ўқув-қўлланмада ушбу 
ҳосил миқдорини янада оширишим мумкинли-
ги ҳақидаги маълумотларни ўқиб, унга амал 
қилаяпман. 

Субҳон Эргашев, 
Ургут тумани:
— Самарқанд давлат университети томо-

нидан ўтказилаётган ўқув-семинарга таклиф 
этилганимда бу шунчаки расмиятчилик бўлса 
керак деган хаёлга боргандим. Лекин олим-
лар томонидан айтилган ҳар бир қарич ердан 

унумли фойдаланиш, тупроқнинг экин экиш 
вақтидаги ҳолати ва шу каби аниқ фактлар 
менинг диққат эътиборимни тортди. Ерга кар-
тошка ва помидор экмоқчи эдим. Олимлар энг 
яхши ва кўп ҳосил берадиган картошка уруғ 
нави сифатида “Марфона”ни, помидорнинг 
зараркунандаларга қарши чидамли бўлган 
“Истиқлол” навини тавсия қилишди. Поми-
дорларнинг дастлабкисини кўчат сифатида 
сотдим. Даромад ёмон бўлмади. 

Акмал Бўлтаков, 
Оқдарё тумани:
— Ишсиз пайтимда бирор тайинли юмуш 

излаган вақтларим кўп бўлган. Менга ер ажра-
тилгандан сўнг бу ташвишдан қутулдим. Энди 
бор кучимни ва меҳримни ерга бермоқчиман. 
Олимлар билан бўлган семинардан сўнг 

иштиёқим янада ортди. Ерга ловия экдим. 
Ловия кеч экиладиган экинлардан бўлиб, уни 
кенг қаторлаб экиш лозим бўлади. Ёппасига 
экилганда ҳосилдорлик пасаяди. 1 сотихга 
800 грамм уруғ сарфланади. Экилган ловия 
майсалари униб чиққандан сўнг, майда чопиқ 
қилинади. Бегона ўтлар йўқ қилинади, тупроқ 
аэрацияси яхшиланади. Ўсимликлар озиқлан-
тирилади, суғорилади. 

Дилноза Мамараимова, 
Нарпай тумани:
— Ҳукуматимиз бизга ер берди, олимлар 

ердан тўғри фойдаланишни ўргатишди. Бу 
катта имконият. Олимларнинг касаллик ва 
зараркунандаларга қарши курашиш йўллари 
ҳақидаги маърузаларини диққат билан эшит-
дим. Чунки экиннинг сифатини туширадиган 
асосий муаммолардан бири – бу зараркунан-
далар.

Қодир Муҳаммадиев, 
Қўшработ тумани:
—  Менга деҳқончилик билан шуғулла-

ниш учун 44 сотих ер ажратилди. Тўғрисини 
айтсам, коммунал тўловларни ҳам ўз вақтида 
тўлай олмаётгандим. Ер берилиши менда 
турмушимни ўнглаб олишга умид уйғотди. 
Олимлар томонидан ер олган ёшлар учун 
ташкил қилинган ўқув семинарда кўп савол-
ларимга жавоб топдим. Бодрингнинг Ўзбе-
кистон-740, Зилол, Орзу, Парад, Конкурет, 
Наврўз, Омад, Талаба ва Голландия, F1 
дурагайларидан Ариби, Астерикс каби уруғла-
ри мавжуд экан. Ушбу навларда уруғ сарфи 

ҳам қолганларга нисбатан камроқ. Ҳосили 
анчагина мўл. 

Ғиёс Саидов, 
Пахтачи тумани:
— Уйланганман. 2 нафар фарзандим бор. 

Шу вақтгача чет давлатда, баъзан Тошкентга 
бориб ишлардим. Пандемия сабабли чегара-
лар ёпилди ва ишсиз қолдим. “Ёшлар дафта-
ри”га киритилдим. Менга 20 сотих ер ажра-
тилди. Ҳозир бу ерга бақлажон экканман. 
Йиғим-терим вақти яхши даромад олиш энг 
биринчи мақсадим. Ер берилгандан сўнг унга 
нима экиш тўғрисида анча вақт бир тўхтамга 
келолмай юрдим. Туманимизга Самарқанд 
давлат университетидан бир гуруҳ олимлар 
келиб, ердан унумли фойдаланиш тўғрисида 
ўқув-семинар ўтказишди. Мен ҳам унда иш-
тирок этдим. Агробиотехнологиялар факуль-
тети олимлари томонидан ернинг дастлабки 
ҳолатлари, ер намлигига ва ўғитланганлигига 
қараб экин экиш кераклиги ҳақида маълу-
мот берилди. Бизга тарқатилган “Томорқада 
ишлашни ўрганамиз” номли ўқув-қўлланма-
даги керакли маълумотлардан фойдаланиб 
келаяпман.

Аббосжон Ботиров, 
Пастдарғом тумани: 
— Туманимиз шаҳарга яқин бўлсада пан-

демия даврида биз ҳам ишсиз қолдик. Лекин 
Президентимиз ҳар бир ёш билан алоҳида 
ишлаш кераклиги, уларнинг муаммолари би-
лан тизимли шуғулланиш зарурлигини таъ-
кидлаганидан сўнг, менга туманимиздан 25 
сотих ер ажратилди. У ерга нўхат экдим. Ле-
кин ундан кейинги босқичда амалга ошири-
лиши керак бўлган ишлардан бироз хабарим 
йўқ эди. Университет олимлари маслаҳати-
дан кейин менда ўсимликни парваришлаш 
кўникмалари пайдо бўлди. Масалан, нўхат 
учун ернинг энг қулай ҳарорати 6-7 даража 
ҳисобланади. Самарқанд вилояти ҳудудида 
уни экишнинг оптимал вақти март ойининг 
дастлабки икки ўн куни ҳисобланади.

Музроб Элмуродов, 
Нуробод тумани:
— Ёшларга ер ажратилиши Ёшларни 

қўллаб-қувватлаш йилида бизга берилаётган 
эътибор намунаси, десам муболаға бўлмай-
ди. Мен ҳам ишсиз эдим. Бугунги кунда иш 
топиш анча мушкуллашиб бормоқда. Вақ-
тида ўқиб-ўрганмаганлигим учундир балки. 
Бизга ер берилгандан хурсанд бўлдим. Экин 
экиш ҳақида айрим маълумотларга эга эдим. 
Ўқув-семинарда қатнашиб, ер ва томорқага 
оид кўплаб янгиликлардан бохабар бўлдим. 
Қалампир, картошка, помидор, бодринг каби 
экинларнинг агротехникаси ҳақида етарли 
маълумотга эга бўлдим. 

Достонбек Тўхтамишев, 
Каттақўрғон тумани:
— “Ерга меҳр берсанг, у сени боқади”. 25 

сотих ер майдонида деҳқончилик қилаяпман. 
Барча туманларда ўтказилиб келинган СамДУ 
олимларининг учрашуви оддий, қуруқ сўзлар-
дан йироқ бўлиб, бизга тегишли кўрсатмалар, 
керакли маълумотлар берилди. Алоҳида 
телеграм канал очилгани биз учун янада 
қулайлик яратади. Ушбу ўқув-семинарлар ҳар 
мавсумда мунтазам ўтказилиши айтилди. 

Отабек САЪДУЛЛАЕВ,
Самарқанд давлат университети

Ахборот хизмати ходими.
Шавкат АКРАМОВ олган суратлар.

АМАЛИЙ ИШЛАР ДАВРИ

ИШСИЗ ЁШЛАРГА ЕР АЖРАТИЛДИ
СамДУ олимлари ердан унумли фойдаланиш бўйича амалий ўқув-семинар ўтказди

Ёши улуғларимиз умрни оқар дарёга 
қиёслашлари замирида бир олам маъно мужассам. 
Зеро, инсон умри гоҳ тўлқинли, гоҳида сокин 
кечади. Орамизда шундай инсонлар борки, 
бетиним дарёдек мавжланиб, не-не чашмалар учун 
замин яратади. Бизнинг қаҳрамонимиз Анатолий 
Александрович  1943 йилда Қашқадарё заминида 
дунёга келган. Дастлаб электро механиклик 
соҳасида ўқиган бўлишига қарамай, спортга бўлган 
муҳаббати уни Ўзбекистон жисмоний тарбия 
институтига етаклайди. Қарши шаҳрида жисмоний 
тарбия ўқитувчиси сифатида фаолиятини 
бошлаган Анатолий Александрович ўз устида 
тинимсиз изланишлари натижасида пойтахтга  
келади ва иш фаолиятини давом эттиради. Бугун 80 
ёшни қаршилаётган устоз касбига бўлган садоқати, 
ўқувчилар-у, шогирдларига бўлган муҳаббати боис 
ҳамон ёш авлодга ўзининг  ўгитлари билан ибрат 
бўлиб келмоқда.

Спортчиларга хос шижоат ҳамда ташаббускорлик 
устоз фаолият олиб бораётган Мирзо Улуғбек туманидаги 
35-мактабнинг туман, шаҳар, Республика миқёсида тани-
лишига замин яратди. У мактабда волейбол, баскетбол, 
гандбол тўгаракларини ташкил қилди. Тўгарак қатнаш-
чилари орасида моҳир спортчи ва мураббийлар етишиб 
чиқди. Баскетбол  тўгараги иштирокчиларининг кетма-кет 
ғалабалари тўгарак довруғини Республика бўйлаб тарали-
шига сабаб бўлди. Ҳар йили Ўзбекистон терма жамоасига 
айнан ушбу тўгарак қатнашчиларидан икки нафар номзод 
саралаб олиниши оддий умумтаълим мактаби учун катта 
ютуқлардан биридир. Қувонарлиси, баскетбол машғулоти 
шу маҳаллада истиқомат қилувчи уюшмаган ёшлар учун 
ҳар якшанба куни бепул ташкил этилади.           

Юртимизда барпо этилган "Ҳумо" арена устознинг  
кўп йиллик орзуси амалга ошишига хизмат қилди. 2019 
йилда Анатолий Александрович бу ерда ўзининг хоккей 
командасини тузди. Жамоага 9-11-синф ўқувчилари жалб 
этилди. Пухта тайёргарлик ва тинимсиз машғулотлар 
натижасида жамоа илк  қадамидаёқ муваффақиятли 
ғалабаларни қўлга киритиб, Республика босқичига йўл 
олди. Афсуски, пандемия сабаб мусобақа охирига етмай 
қолди. Бироқ тўгарак ҳамон ўз ишини давом  эттирмоқда.    

Республика миқёсида устознинг адолатпарварлиги ва 
ўз ишининг устаси сифатида танилиши унга турли мусо-
бақаларда ҳакамлик қилиш  имконини берди. Ҳали ҳам 
нуфузли турнирлар устоз ҳакамлигида ўтказилмоқда. 
Анатолий Александровичнинг меҳнатлари муносиб ба-
ҳоланиб  "Дўстлик " ордени билан мукофотланди. Инсон 
севган касби ва уни қўллаб-қувватлаб турувчи жамоа 
билан муваффақиятлар сари олға одимлаб,  ўз умрини 
мазмунли саҳифалар билан бойитади. Фидоий устоз 
Анатольий Александровичга ана шундай инсонлардан. 

Жамшид АМИРОВ
ЎзЖОКУ талабаси

ҲАМИША 
ИЗЛАНИШДА, 
ИНТИЛИШДА

Самарқанд вилоятида 8 минг нафардан ортиқ ёшлар 
ишсиз сифатида қайд этилиб, “Ёшлар дафтари”га 
киритилган. Улар учун 14 туманда 24.5 минг гектар ер 
майдони фойдаланиш учун ажратилган. 

Ердан унумли фойдаланишни ташкил этиш мақсадида 
ташкил этилган семинарда СамДУ ректори, профессор, 
Олий Мажлис Сенати аъзоси Рустам Холмуродов, 50 га 
яқин профессор-ўқитувчи, туман ҳокимларининг қишлоқ 
хўжалиги бўйича ўринбосарлари, сектор раҳбарлари, 
Ёшлар ишлари агентлиги вилоят, туман бўлимлари 
мутасаддилари, ОАВ вакиллари иштирок этди.

Жиноят ишлари бўйича Яккасарой туман судининг 
қора курсисида ўтирган йигит бир қарашда фирибгарга 
ўхшамайди. Лекин унинг қилмишларини эшитган киши 
ёқасини ушлаши турган гап. Нодир (исмлар ўзгарти-
рилган) қўл урган жиноятни айтадиган бўлсак у хусусий 
корхоналарнинг биридан “Матиз” русумли автомашинани 
кунига 90.000 сўмдан ижарага олиб, таксичилик қилиб 
юрарди. Лекин нияти бузилиб, қинғир ишга қўл урди. У 
Яккасарой туманидаги автопаркда турган автомашина-
лар аукцион орқали сотилишини эшитиб хом хаёлларга 
берилди. Кунларнинг бирида Марат исмли шахс билан 
учрашиб қолиб, унга ўзини аукционлардан автомашина-
ларни арзон нархда сотиб олиб берадиган тадбиркор, 
деб таништиради. Марат “Матиз” сотиб олмоқчилигини 
айтади. 

Нодир унга “Матиз”ни 20 миллион сўмга олиб бе-
ришини, пулини ярмини олдиндан беришини, қолган 
10 миллион сўмини бир йил давомида бўлиб тўлашни 
таклиф қилади. Бу гапга ишонган Марат унга қандай 
қилиб 10 миллион сўм бериб юборганини билмай қо-
лади. Нодир эса олган пулларни жиғилдонига уради. 
Орадан бир-икки кун ўтгач, Марат унга яна бир машина 
кераклигини айтади. Қобил деган таниши ҳам шундай 
нархга автомашина олмоқчилигини, шу ҳақда гаплашиб 
олишни илтимос қилади. Ови бароридан келаётган 
Нодир учрашувга чиқади. Қобил унга “Жентра” олмоқ-
чилигини, лекин ҳозир пули йуқлигини айтади. Нодир 
асосий суммани кейинчалик тўлаш шарти билан ҳозир 
бу автомашина учун 8 миллион сўм берса, бир ҳафтада 
расмийлаштириб беришини айтади. У ўша ернинг ўзида 
Қобилдан нақд 8 миллион сўм пулни санаб олаётганида 
ҳуқуқ ҳимоячилари томонидан қўлга олинади. Ўзини 
тадбиркор деб таништирган фирибгарнинг найранглари 
охир-оқибат фош бўлди.   

Санжар ИБАДОВ,
жиноят ишлари бўйича Яккасарой

туман суди судьяси.

ЖИНОЯТ ФОШ БЎЛДИ

ФИРИБГАР ОВГА ЧИҚДИ, 
ОРТИДАН ҒАВҒО ЧИҚДИ



»6 2021-yil, 28-aprel. Chorshanba №17 (32.659) www.uzbekistonovozi.uz info@uzbekistonovozi.uz

2021 йилда ҳам сўз эркинлигини таъминлаш, оммавий ахборот 
воситаларини ҳар томонлама ривожлантириш, журналист ва 

блогерларнинг эркин фаолият юритиши учун ҳуқуқий асослар 
янада кучайтирилади.

МУРОЖААТНОМА

ТАДБИР

ТОРТИБ СОТИЛАДИГАН ТОВАРЛАР 
сотишдан олдин сотувчи томонидан қадоқлан-
ган ва ўралган тақдирда…

Чакана савдо қоидаларига кўра, тортиб со-
тиладиган товарлар сотишдан олдин сотувчи 
томонидан қадоқланган ва ўралган тақдирда, 
яроқлилик муддати қисқа бўлган товарларни 
қадоқлаш ҳажми савдонинг бир куни мобайни-
да улар сотиладиган ҳажмдан ортиқ бўлмасли-
ги керак.

Қадоқланган товар ўрамига этикетка ёпишти-
рилади. Унда:

— товар номи;
— тайёрловчи корхонанинг ёки тайёрловчи 

мамлакатнинг номи;
— бир бирлигининг баҳоси;
— тайёрланган санаси; 
— яроқлилик муддати; 
— қадоқланган санаси; 
— қадоқловчининг тартиб рақами ёки фами-

лияси кўрсатилади.
Ўрамдаги оғирлиги кўрсатилган, тайёрлов-

чи томонидан қадоқланган ва ўраб-жойланган 
озиқ-овқат товарларини сотишда улар қўшимча 
равишда тарозида тортилмайди.

КАМБАҒАЛ ВА ИШСИЗ 
фуқароларни тадбиркорликка жалб қилиш, 
уларнинг меҳнат фаоллигини ошириш юзаси-
дан қуйидаги имтиёзлар берилган:

— тадбиркорларга иш ўринлари ва ша-
роитларини ногиронлиги бўлган шахсларга 
мослаштириш учун ҳар бир мослаштирилаётган 
иш жойи учун БҲМ нинг 40 баравари (9 млн 800 
минг сўм) миқдоригача;

— тадбиркорлик фаолиятини бошлаётган 
ишсиз фуқароларга тадбиркорлик субъекти си-
фатида давлат рўйхатидан ўтгандан сўнг даст-
лабки уч ой мобайнида олинган бино ва иншо-
отнинг ижара тўлови;

— ҳунармандларнинг “Ҳунарманд” уюшма-
сига аъзолик бадали харажатларини қоплаш 
учун субсидия ажратилади.

КАДАСТР ПАСПОРТИНИ РАСМИЙ-
ЛАШТИРИШ 
қуйидаги ҳолларда бепул амалга оширилади:

— кўчмас мулк объекти бўйича бирламчи 
кадастр йиғмажилди (паспорти) мавжуд бўлиб, 
бегоналаштирилганда ёки объектда ўзгариш-
лар (реконструкция, қўшимча ва алоҳида қури-
лиш) мавжуд бўлмаганда;

— кўчмас мулк объектининг бир қисми бе-
гоналаштирилганда объектнинг қолган қисмига 
ёки реконструкциясиз тоифаси ўзгарганда;

— кадастр йиғмажилди (паспорти) йўқолган-
да (яроқсиз ҳолга келганда ва кўчмас мулк объ-
екти кўрсаткичлари ўзгартирилмасдан).

— Ушбу ҳолларда кадастр паспорти уч иш 
куни мобайнида расмийлаштирилади.

ҚАЙТАРИБ ОЛИНМАЙДИГАН 
ёки шунга ўхшашига алмаштирилмайдиган то-
варларни биласизми?

— Истеъмолчи сифатли ноозиқ-овқат това-
рини (масалан, совун, идиш-товоқ, ўйинчоқлар, 
канцелярия моллари ва шу кабилар) сотиб ол-
ган кунидан бошлаб 10 кун ичида айни шундай 
товарга алмаштириб олишга ҳақли. 

— Агар сотувчида бундай товар мавжуд 
бўлмаса, истеъмолчи тўланган пулни қайтариб 
олиши мумкин.

— Алмаштирилаётган товарларнинг нархи-
да тафовут бўлса, қайта ҳисоб-китоб қилинади.

Адлия вазирлигининг телеграмдаги 
«Huquqiy axborot» канали.

ШЕЪРИЯТГА ШАЙДО 
ҲУҚУҚШУНОС 

— Қўмита атом энергетикаси ва 
ядро технологиялари объектлари, 
шунингдек, хавфли ишлаб чиқариш 
объектларида саноат, радиация ва 
ядро хавфсизлигини таъминлаш со-
ҳасида ягона давлат сиёсати амалга 
оширилиши ва назорат қилиниши 
учун масъул бўлган ваколатли дав-
лат бошқаруви органи ҳисобланади, 
— деди Саноат хавфсизлиги дав-
лат қўмитаси бошқарма бошлиғи 
Олимжон Жўраев. — Ҳозир бир қатор 
халқаро ташкилотлар билан саноат ва 
радиацион хавфсизлик соҳаларида 
ҳамкорлик қилиб келаяпмиз. Айни 
вақда республикамизнинг 13 мингдан 
ортиқ корхонасида 158 мингдан ортиқ 
хавфли ишлаб чиқариш объектидан 
фойдаланилади. Мисол учун, биргина 
ёқилғи-энергетика комплексларида 
700 минг нафардан зиёд ишчи ва хо-
дим меҳнат қилади. Бундан ташқари, 
хавфли ишлаб чиқариш объектларида, 
яъни тадбиркорлик субъектларида 

ҳам 7 миллион нафардан ортиқ ходим 
фаолият юритмоқда.

 Бугунги кунда қўмита назоратида-
ги корхона ва ташкилотларда 978 та 
давлат назорати, 2667 та назорат-про-
филактикаси ўтказилиши натижасида 
13932 та саноат, радиация хавфсизли-
ги талаблари ҳамда ер ости бойликла-
ридан фойдаланиш соҳаларида қоида 
бузилишлар аниқлангани боис, 28 та 
корхона-ташкилотда ишлар вақтинча 
тўхтатилди. 536 нафар инженер-тех-
ник ва раҳбар ходимга 322,5 миллион 
сўмлик жарима қўлланилди. Жорий 
йилнинг I чораги бўйича тўхталадиган 
бўлсак, қўмита томонидан 21 та ли-
цензия расмийлаштирилган. Назорат 
остидаги корхона ва ташкилотларда 
умумий 18 та бахтсиз ҳодисага йўл 
қўйилди ва уларнинг 3 тасида ўлим 
қайд этилди. Ўрганишлар натижасида 
яна 16 та ҳужжат ҳуқуқни муҳофаза 
қилувчи органларга юборилди. Бахт-
сиз ҳодисаларнинг қарийб 69 фоизи 

ташкилий, 31 фоизи техник сабаблар 
туфайли содир бўлгани аниқланди. 

Масалан, “Навоий кон-метал-
лургия комбинати” ДКда жами 4 
та бахтсиз ҳодисага йўл қўйилиб, 
улардан биттаси енгил, 2 таси оғир 
ва биттасининг оқибати ўлим билан 
тугаган. “Ўзбеккўмир” АЖда ҳам рўй 
берган бахтсиз ҳодиса ўлим билан 
тугаган. Таҳлиллар шуни кўрсатади-
ки, бахтсиз ҳодисалар асосан ишлаб 
чиқаришда ишнинг тўғри ташкил 
этилмагани, саноат хавфсизлиги со-
ҳасида билим савиясининг пастлиги, 
техник ҳамда технологик жараён-
ларда ишлаб чиқариш интизомига 
риоя этилмагани, иш бажарувчининг 
эҳтиётсизлиги ёки таваккалчиликка 
йўл қўйиши оқибатида келиб чиқаяп-
ти. Техник сабабларга эса техник 
жиҳозлар ва қурилмаларнинг носоз-
лиги, қурилмаларнинг конструктив 
янгиланмаслиги, меъёрий ҳужжат 
ҳамда лойиҳа талабларига риоя 

этилмаётганлиги киради.
Оқибати оғир тан жароҳати олиш 

ёки ўлим билан тугаган ҳар бир бахт-
сиз ҳодиса қўмита ҳайъати ва инспек-
циялар мажлисларида кўриб чиқилиб, 
тегишли чоралар кўрилади. Бундай 
ҳолатларга йўл қўйган муҳандис-тех-
ник ходимларга нисбатан интизомий 
ҳамда маъмурий чоралар қўллани-
лади. Айтиш керакки, бундай бахтсиз 
ҳодисаларга сўнгги йилларда корхона 
ва ташкилотларда раҳбарларнинг тез-
тез алмашиши ҳамда тайинланаётган 
раҳбар ва мутахассисларнинг саноат, 
техник хавфсизлик, меҳнат муҳофаза-
си каби масалаларга тайёр эмаслиги 
ёки бефарқлиги сабаб бўлади.

Ишчи бахтсиз ҳодиса оқибатида 
вафот этса, унинг 6 йиллик ўртача 
ойлик маоши корхона томонидан 
оила аъзоларига бирдан тўлаб 
берилади. Бундан ташқари, ишчи-
нинг вояга етмаган нечта фарзанди 
бўлса, улар вояга етгунича давлати-

миз томонидан ижтимоий ҳимояга 
олиниб, ойма-ой ижтимоий ёрдам 
кўрсатилиб борилади.

Тадбирда табиий газдан фойдала-
ниш, уни истеъмолчиларга узлуксиз 
ва бехатар етказиб бериш, хавфсиз 
фойдаланиш масалалари ҳам таҳлил 
этилди. Унда ис газидан заҳарланиш 
оқибатида бахтсиз ҳодисалар юз бе-
раётгани қайд қилинди. Бунда аҳоли 
томонидан хавфсизлик талабларига 
жавоб бермайдиган, қўлбола, ностан-
дарт газ жиҳозларидан фойдаланиш, 
газ тармоқларига резина шланг орқали 
уланиш каби омиллар сабаб бўлаётга-
ни, уларнинг олдини олишга қаратил-
ган кенг кўламдаги тадбирлар ҳақида 
ҳам маълумот берилди.

Анжуман якунида мутахассислар 
журналистларни қизиқтирган савол-
ларга жавоб қайтарди.

Тоштемир ХУДОЙҚУЛОВ,
“Ўзбекистон овози” мухбири.

УНИНГ 6 ЙИЛЛИК ЎРТАЧА ОЙЛИК МАОШИ 
ОИЛА АЪЗОЛАРИГА ТЎЛАБ БЕРИЛАДИ

Инсон бу ёруғ оламга келаркан, ҳаёти-
нинг илк кунлариданоқ, ўзи яшаб улғаяёт-
ган борлиқни, теварак-атрофда содир 
бўлаётган воқеа ва ҳодисаларни идрок 
қила бошлайди. Қачонки, маълум бир 
ёшга етиб, жамиятда бирор-бир касбни 
танлагач, касб сир-синоатларини устоз-
лардан ўрганади. Узоқ йиллар давомида 
изланиб, орттирган тажрибалари асосида 
ўз соҳасини мукаммал ўзлаштиради ва ўзи 
ҳам устоз даражасига етади. Халқимизда 
бирор-бир соҳани мукаммал эгаллаган ин-
сонни ўз касбининг устаси, ёки пири устоз 
деб аташади.

Инсон чинакам устоз, комил инсон 
даражасига эришиш учун қанчадан-қанча 
машаққатлар чекади, ўз устида тинимсиз 
ишлаб, кези келса, оромдан ҳам воз кеча-
ди. Илҳом акани ҳам ана шундай етук ус-
тоз, том маънода комил инсон, десак сира 
муболаға бўлмайди. Жамоамиз ходимлари 
Тошкент шаҳар Ички ишлар Бош бошқар-
маси Ҳуқуқбузарликлар профилактикаси 
бошқармаси муҳим топшириқлар бўйича 
инспектори, подполковник Илҳом Яхшиев-
ни ҳурмат билан устоз деб аташади. Ўз 
навбатида Илҳом ака ҳам ўзининг қиммат-
ли маслаҳатларини ҳеч кимдан аямайди. 

У узоқ йиллар мобайнида ички ишлар 
органларининг ҳуқуқбузарликлар профи-
лактикаси соҳасида, турли лавозимларда 
самарали фаолият кўрсатиб, ўз касбининг 
сир-синоатларини чуқур ва пухта ўзлашти-
риш билан бир қаторда, йиллар давомида 
кўплаб шогирдлар тарбиялаб етиштирди. 
Айниқса, жиноятчиликни жиловлаш, ҳаёт 
сўқмоқларида адашиб, билиб-билмасдан 
қабоҳат кўчасига кириб қолган юртдош-

ларимизни ахлоқан ва маънан қайта 
тарбиялаб, тўғри йўлга солиш, бир сўз 
билан айтганда, эл-юрт осойишталигини 
таъминлаш борасида самарали меҳнат 
қилиб келмоқда.

Тарихдан маълумки, Алишер Навоий, 
Бобур, Феруз, Амирий сингари етук ўзбек 
мутафаккирлари муҳим давлат ишлари 
билан машғул бўлиш билан бирга, ижод 
билан ҳам шуғулланишган, ёзган асар-
лари билан шуҳрат қозонишган. Илҳом 
Яхшиев ҳам узоқ йиллардан буён ишдан 
бўш пайтларида юрагидан қуйилиб келган 
сатрларни қоғозга туширади, ижод билан 
шуғулланиб туради. Лекин шоирликка даъ-
вогар эмас. Унинг ижод намуналарида Она 
Ватанга, туғилиб ўсган юртига, ота-онага, 
саховатпеша халқига, устозларига, гўзал 
табиатга ва касбига бўлган меҳр-муҳаббати 
сезилиб туради. 

Кўҳнасан, лек ҳамиша, навқирон 
диёримсан,

Бағрингда униб-ўсдим, ўзинг ифти-
хоримсан.

Бўлдинг тоғдек суянчиқ, мангу ма-
дадкоримсан,

Танимдаги мадорим, ягонамсан 
даҳраро,

Тангри марҳаматисан, шариф юр-
тим Бухоро.

— “Мен Қоракўл туманининг чекка 
бир қишлоғида, оддий ишчи оиласида 
туғилиб ўсганман, — дейди Илҳом ака. 
— Собиқ шўро даврида қишлоғимизда 
кўҳликкина бир мактаб бўларди, бизнинг 
хат-саводимиз ўша мактабда чиққан. Ҳа-
ли-ҳамон эсимда, аёзли қиш кунларида, 
ҳатто сиёҳдонда сиёҳ музлаб қоларди, биз, 
пилдираган болакайлар кўчадан ўтин, шох-
шаббалар териб келиб, синф хонамиздаги 
“буржуйка” печкани галма-галдан ёқиб, 
исинардик. Ҳамма ёқни қора куя босиб ке-
тарди. Начора, шўролар ҳукумати замони, 
қолаверса, оғир қишлоқ шароити, бироқ 
мен бундан сира нолимайман. Аксинча, 
беғубор болалигим ўтган, жонажон қиш-
лоғим, лойсувоқ томлар, нураган тандир, 
пасқамгина мактаб, шўртупроқ кўчалар, 
бесарҳад ёвонлар, заҳматкаш ва бағрикенг 
халқим, буларнинг бари-бари билан чексиз 
фахрланиб, соғиниб яшайман.

Мактабимизда болаларнинг билим 
олишига жиддий эътибор қаратиларди. 
Олис қишлоқда ўсган бўлсак-да, Жўрақул 
домли Аҳмедов, Ҳамроқул ака Бозоров 
сингари ўз даврининг етук муаллимлари 
бизга сабоқ беришган. Инсон ҳаётдаги би-
лимнинг асосий пойдеворини айнан ўрта 
мактабда олади. Агар ўрта мактабда ўзи 
интилиб, тиришқоқлик билан ўқимас экан, 

ўйлайманки, бетакрор болалик дамлари-
ни шунчаки шамолга совуради. Ана шу, 
забардаст устозларнинг берган билими, 
қолаверса, ота-онамизнинг талабчанлиги 
туфайли, олис бир қишлоқдан Тошкентдек 
азим шаҳарга келиб, иккита институтни 
тамомлаганман. Адабиётга қизиқишим ҳам 
айнан ўрта мактабдан бошланган. Эсимда, 
адабиёт ўқитувчимиз Гулчеҳра опа Эргаше-
ва мумтоз ўзбек шоирлари билан бир қа-
торда, жаҳон адабиёти намояндаларининг 
шеър ва ғазалларини шу қадар усталик 
билан, маромига етказиб тушунтирардики, 
ҳаттоки бошқа фанларни у даражада яхши 
ўзлаштирмаган болалар ҳам айнан ада-
биёт фанидан яхши баҳоларга ўқишарди. 
Менинг ҳам шеъриятга қизиқишимга айнан 
адабиёт муаллимим туртки бўлган.

Албатта, Илҳом ака ўқиган давр би-
лан ҳозирги дориломон кунларни сира 
қиёслаб бўлмайди. Барчамизга маълумки, 
сўнгги йилларда муҳтарам Президентимиз 
ташаббуслари билан мамлакатимизда 
вояга етмаганлар ва ёшлар, уларнинг таъ-
лим-тарбияси, қолаверса, ёшлар спорти 
масаласи энг долзарб давлат сиёсати да-
ражасига кўтарилди. Ҳар йили таълим, соғ-
лиқни сақлаш, спорт ва ёшларни қўллаб-
қувватлаш соҳасига давлат бюджетидан 
жуда катта маблағлар ажратилаётгани ҳам 
бежизга эмас. Нафақат йирик шаҳарлар, 
балки чекка-чекка қишлоқларда ҳам жуда 
кўркам ва замонавий таълим муассасала-
ри қад росламоқда. Республикамизнинг 
барча туманларида таълимнинг ўзига хос, 
рақобатбардош инфратузилмаси яратил-
моқда.

Биз бугун ҳурмат билан тилга олаёт-
ганимиз, Илҳом ака сингари меҳнатсе-
вар, ҳалол ва ибратли устозлар ҳақида 
қанчалар кўп фикр юритсак ҳам камдек 
туюлаверади. Инсон ҳаётда эришадиган 
ютуқларининг маълум бир қисмигина 
шунчаки омад бўлса, эл ҳурматига ва 
шон-шуҳратга фақатгина ўзининг ҳалол 
меҳнати орқали эришади. Қай соҳада 
фаолият кўрсатмайлик, сидқидилдан меҳ-
нат қилиб, ҳалол яшамоқ ҳар биримизнинг 
асл шиоримиз бўлишини тилаган ҳолда, 
Илҳом аканинг қаламига мансуб ибратли 
бир тўртлик билан ўз фикримизга хотима 
ясадик. 

Қай ишни касб айламаки биродар,
Ҳалол яшаш эзгу шиоринг бўлсин.
Камтар бўлу, яхшилик қил онқадар – 
Боқий уйинг нури раҳматга тўлсин!

Абдурашид ОЧИЛОВ,
Тошкент шаҳар ИИББ ҲПБ

бошлиғи ўринбосари, подполковник.

Миллий матбуот марказида Саноат хавфсизлиги давлат 
қўмитасининг “Жорий йил биринчи чорагида амалга оширилган ишлар 
ва келгусидаги режалар” мавзуида матбуот анжумани ўтказилди.

Тадбирда қўмита саноат, радиация ва ядро хавфсизлиги, 
соҳаларни тартибга солувчи мингдан ортиқ норматив ҳуқуқий 
ва норматив техник ҳужжатлар асосида давлат назорати 
амалга оширилиб келинаётгани, халқаро доирада, минтақавий 
ва халқаро ташкилотлар билан ўзаро ҳамкорликда иш олиб 
борилаётгани, Мустақил давлатлар ҳамдўстлиги саноат 
хавфсизлиги кенгаши, Атом энергияси бўйича халқаро 
агентлиги, Бирлашган Миллатлар Ташкилотининг Евроатом, 
Европа иттифоқи комиссияси, “Росатом” давлат бирлашмаси, 
“Ростехнадзор” федерал хизмати каби ташкилотлар билан 
саноат ва радиацион хавфсизлик соҳаларида ҳамкорликлар 
йўлга қўйилгани тўғрисида маълумот берилди.

ХОДИМ БАХТСИЗ ҲОДИСА ОҚИБАТИДА ХОДИМ БАХТСИЗ ҲОДИСА ОҚИБАТИДА 
ВАФОТ ЭТСА,ВАФОТ ЭТСА,

Маълумки, никоҳдан ўтиш, уни турли воситалар орқали 
мустаҳкамлаш ва кафолатлаш аждодларимиздан бизга 
мерос бўлиб келаётган ибратли анъаналардан биридир. 
Зеро, Ўзбекистон Конституциясининг 63-моддасида “Оила 
жамиятнинг асосий бўғинидир ҳамда жамият ва давлат 
муҳофазасида бўлиш ҳуқуқига эга. Никоҳ томонларнинг 
ихтиёрий розилиги ва тенг ҳуқуқлилигига асосланади”, деб 
уқтирилган. 

Ушбу қоидалар никоҳнинг ихтиёрийлиги, икки томоннинг 
розилиги асосида тузилиши оиланинг барқарор ва мустаҳ-
кам бўлишига ҳам имконият яратади.

Никоҳ тузиш ва қайд этиш тартиб-қоидаларининг қону-
ний жиҳатдан кафолатланиши эр-хотин ўртасидаги тенглик 
ҳамда ўзаро хоҳиш асосида тузилган эркин иттифоқ бў-
либ, мақсади оилани мустаҳкамлаш, фарзандларни вояга 
етказиш ва уларни жамиятнинг муносиб кишилари қилиб 
тарбиялашдан иборатдир.

Шуни алоҳида таъкидлаб ўтиш жоизки, никоҳ тузиш 
вақтида ФҲДЁ органларининг тушунтириш олиб бориш-
лари ҳам бўлажак эр-хотин учун муҳим аҳамиятга эгадир. 
Ўзбекистон Республикаси Вазирлар Маҳкамасининг 365-сон 
қарорига кўра, бизга никоҳдан ўтиш учун ариза берганларга 
5 та касаллик бўйича текширувдан ўтишлари учун йўлланма 
берилади. Қайд этиш керакки, ҳаёт тиббий кўрик никоҳла-
нувчилар учун нечоғли муҳим эканлигини кўрсатди. ФҲДЁ 
органи ва никоҳ уйлари мутасаддилари аризани қабул қи-
лаётганда никоҳланувчиларга никоҳ тузиш тартиби ва шарт-
ларини, келгусидаги эр-хотин ва ота-она сифатида вужудга 
келадиган ҳуқуқ ҳамда мажбуриятларини тушунтириши, 
бир-бирининг саломатликларини, оилавий аҳволи тўғрисида 
хабардор эканликларига ишонч ҳосил қилишлари керак. Шу-
нингдек, никоҳланувчилар никоҳ тузишга монелик қиладиган 
ҳолатлар тўғрисида огоҳлантирилади. Бундан ташқари, 
ФҲДЁ органи шахсини тасдиқловчи ҳужжатлари бўйича ни-
коҳдан ўтувчиларни қонуний никоҳда туриш-турмаслигини 
ҳам текшириб кўриши зарур. Оила қонунчилигида никоҳ 
тузишга монелик қиладиган ҳолатлар ҳам назарда тутилган. 

Бундан ташқари, амалдаги қонунчиликда ака-ука ва 
опа-сингиллар фарзандларининг никоҳланиши тақиқланган 
ва бу ҳозирги замон генетикаси хулосаларига асосланган 
бўлиб, бундай никоҳ носоғлом авлод вужудга келишига 
сабаб бўлиши мумкин.

Никоҳ фақат никоҳланувчи шахслар иштирокида қайд 
этилади. Никоҳни ишонч қоғози ёки вакил орқали қайд 
этишга йўл қўйилмайди. 

Никоҳни қайд этишда никоҳланувчилар ўз хоҳишларига 
кўра, иккаласидан бирининг фамилиясини умумий фамилия 
сифатида танлашлари ёки ўзларининг никоҳгача бўлган 
фамилияларида қолишлари мумкин. 

Никоҳ муқаддас. Уни асраб-авайлашимиз учун ёшлар 
ўртасида тарбиявий-маънавий суҳбатлар, учрашувлар ўт-
казиб туришимиз керак. Умр савдосига енгил-елпи қараш 
нафақат бир оиланинг, балки жамиятнинг ҳам муаммосидир. 
Шунинг учун бундай нохушликлар бўлмаслиги учун барча-
миз масъул эканлигимизни унутмаслигимиз лозим.

 
Маҳфуза МАҲКАМОВА,

Тошкент шаҳар 3-сон Никоҳ уйи 1-тоифали 
инспектори.

ҲУҚУҚИЙ МАЪРИФАТ

НИКОҲ — 
МУҚАДДАС
уни эъзозлаш, авайлаш Конститу-
циямизда, кодексларда алоҳида 
таъкидланган



ҚАҲРАМОН ҚАБРИ ҚАРОВСИЗ 
ҚОЛМАЙДИ

Республика “Нуроний” жамғармаси томонидан кексаларга доимий 
ёрдам кўрсатилиши учун унинг молиявий имкониятлари янада 

кенгайтирилади. Бунинг учун 2021 йилда ушбу жамғармага 
бюджетдан 100 миллиард сўм ажратилади.

МУРОЖААТНОМА

9 МАЙ — ХОТИРА ВА ҚАДРЛАШ КУНИ

фойдаланишга топширилди ҳамда 
14 нафар опа-сингилимизнинг 
бандлиги таъминланди

“Дунётепа” маҳалласи Денов тумани маркази-
дан 20-22 километр олисда жойлашган. Ҳудудда 
5 минг нафардан ортиқ аҳоли истиқомат қилса, 
юртдошларимизнинг асосий қисмини ёшлар ва 
хотин-қизлар ташкил қилади. Чекка ҳудуд халқи-
ни кўп йиллардан буён боғча муаммоси қийнаб 
келаётган эди. Яқинда маҳаллада давлат хусусий 
шерикчилик асосидаги 100 ўринга мўжалланган 
мактабгача таълим ташкилоти фойдаланишга 
топширилди. 

Тантанали тадбирда Денов тумани ҳокимлиги 
масъуллари, ота-оналар, маҳалла фаоллари, 
оммавий ахборот воситалари ходимлари ва кенг 
жамоатчилик вакиллари иштирок этишди. 

Сўзга чиққанлар томонидан Ёшларни қўл-
лаб-қувватлаш ва аҳоли саломатлигини мустаҳ-
камлаш йилида иш бошлаган муассаса нафақат 
юртдошларимиз, балки, фарзандларимиз учун 
ҳам айни муддао бўлгани эътироф этилди. 

Тадбиркор Мусулмон Қосимов ташаббуси 
билан ташкил этилган муассаса қурилишига 103 
миллион сўмдан ортиқ маблағ сарфланган бўлиб, 
даргоҳ юмшоқ ва қаттиқ мебеллар билан жиҳоз-
ланган. Ўғил-қизларимиз учун мусиқа асбоблари 
ҳамда турли ўйинчоқлар муҳайё. Ҳамшира хона-
си, ошхона, душ ишлаб турибди. Болалар май-
дончаси барпо қилинган. Жажжи фарзандларимиз 
рус ва инглиз тилларини мукаммал ўрганишлари 
мумкин. 

Шуни алоҳида таъкидлаш лозимки, янги муас-
саса иш бошлаши билан 14 нафар хотин-қизнинг 
бандлиги ҳам таъминланди. Уларнинг асосий 
қисми “Темир дафтар”га киритилган опа-сингил-
ларимиздир.   

– Бундан тўрт-беш йил аввал ҳудудда 30 дан 
ортиқ боғча бор эди, – дейди Денов туман Мак-
табгача таълим ташкилоти бўлими мудири, ЎзХДП 
фаоли Боғдагул Эшмуродова. – Ҳозир уларнинг 
сони 144 тага етди. Муассасаларнинг 40 таси 
давлат, 104 таси нодавлат мактабгача таълим 
ташкилотидир. 

Маълумки, Президентимизнинг 2018 йил 5 
апрелдаги “Мактабгача таълим тизимини янада 
ривожлантириш ва рағбатлантириш чора-тадбир-
лари тўғрисида”ги тарихий қарори соҳани ислоҳ 
қилишда ўзига хос янгилик бўлди. Дастуриламал 
ва ҳаётий ҳужжатда белгиланган устувор вази-
фалар ижросини таъминлаш мақсадида чекка 
ҳудудларда ҳам кенг кўламли ишлар амалга 
оширилаётгани қувонарли. Масалан, 2018 йилда 
туманда 3-7 ёшдаги 4 минг нафарга яқин ўғил-қиз 
боғчаларда таълим-тарбия олган бўлса, ҳозирда 
бу кўрсаткич 10 минг 500 нафардан ошди. Йил 
охиригача болалар қамровини 13 минг 270 нафар-
га етказиш кўзда тутилган. Бир сўз билан айтган-
да, яқин келажакда қарийб 35 минг нафар жажжи 
ўғил-қиз дастлабки сабоқни боғчаларда олади. 

Абдумалик ҲАЙДАРОВ,
“Ўзбекистон овози” мухбири.

ЮЗ ЎРИНЛИ 
ЗАМОНАВИЙ БОҒЧА

ПЕДАГОГЛАР 
БЕЛЛАШУВИ

Ғанитой Тошниёзов уруш бошлан-
ганида ҳарбий хизматда эди. У Ғарбий 
Белоруссияда ҳаракатланаётган 86-ўқчи 
дивизиясининг 169-ўқчи полки таркиби-
да шиддатли жангларда қатнашди. 1942 
йилда жанг майдонида ярадор бўлиб, 
тузалиб чиққанидан кейин «Разгром» 
(«Тор-мор») партизанлик бригадасига 
бориб қўшилди.

Ўша пайтда «Искра» («Учқун») ада-
бий-бадиий журнали бригада тарғиботчи 
гуруҳи томонидан қўлёзма ҳолда чоп 
этилар эди. Беларусь давлат Улуғ Ватан 
уруши тарихи музейида сақланаётган 
журналнинг нишона сонида ҳамюрти-
миз ҳақида «Гантай» мақоласи эълон 
қилинган. Партизанлар Ғанитой исмини 
айтишга қийналгани учун уни ўзларига 
қулай тарзда «Гантай», «Гриша» деган 
номлар билан аташган. Ғанитой Тош-
ниёзов ҳақида кенгроқ тасаввурга эга 
бўлиш учун бирламчи манба бўлган 
мазкур очеркни қисман қисқартирилган 
ҳолда келтирамиз.

«– Гантай келди! – Гантай қўпориш 
ишидан қайтди! – деган овозлар лагерь 
бўйлаб тарқалди ва партизанлар мард 
диверсантларни кўриш ва табриклашга 
шошилишди. Партизанлар етиб кел-
ганларнинг қўлларини қаттиқ сиқиб, 
ишлари қай ҳолатдалигини, эшелонни 
портлатишдими, нима янгиликлар 
билан келишгани ҳақида сўрашарди. 
Фашистлар томонидан мадад кучларини 
етказиб қайтаётган поездлар қатнаётган 
темир йўл полотносининг навбатдаги 
портлаши қандай амалга оширилгани 
ҳақидаги ҳикоялар гуруҳларга бўлинган 
ҳолда бошланарди. 

Қўпорувчиларнинг ҳикоялари қувноқ, 
ибратли ва бири-биридан қизиқ эди. 
Уларда жанговарлик, мардлик ва жасо-
рат руҳи, ҳикоя қилишга арзийдиган во-
қеалар бор. Айниқса, Гантай Тошниёзов 
жуда кўп нарсалар ҳақида ҳикоя қилиб 
беради.

Партизан отряди жанговар фаолия-
тининг биринчи кунларидан диверсант-
қўпорувчилар гуруҳлари ўз ишини бош-
лади. Қўпорувчиларнинг биринчи гуруҳи 
таркибига ўзбек Гантай Тошниёзов ҳам 
кирди. У топширилган ишни ҳар қандай 
вазиятда бажариш учун кўрсатган иш-
билармонлиги, жасурлиги, қатъийлиги 
туфайли гуруҳга киритилди.

Диверсантлар иши ҳам қийин, ҳам 
хавфлидир. Гитлерчилар муҳим темир 
йўл ва шоссе магистралларини сутка 
бўйи, кучайтирилган ҳолда қўриқлашар-
ди. Бошида улар темир йўлни қўриқлаш-
га атрофдаги қишлоқларнинг аҳолисини 
мажбурлашди. Қуролсиз деҳқонлар 
темир йўл полотноларида патруллик 
қилишарди ва улар диверсантларни 
сезиб қолишганида, бир-бирларидан че-
киш учун бақириб махорка сўрашарди. 
Бу шартли пароль бўлиб, уни эшитган 
заҳоти будкалардан қуролланган қўриқ-
чилар югуриб чиқишарди, яқинлашиб 
келаётган душман ҳужумини олов билан 
қайтаришарди. Деҳқонлар фашист бос-
қинчиларидан қаттиқ нафратланишар, 
улар партизанларга темир йўл полотно-
ларини портлатишга кўмаклашишарди. 

«Гуруҳимиз томонидан биринчи 
бор душман эшелонини қўпориш 1942 
йилнинг 12 сентябрида содир бўлди», 
– деб ҳикоя қилади Гантай. Портлаш 
натижасида паровоз ва ҳарбий мол-
мулк ортилган беш вагон йўқ қилинди. 
13 фашист тилка-пора бўлган вагонлар 
бўлаклари остида яксон бўлди. Бу отряд 
диверсантлари томонидан душманга бе-
рилган биринчи зарба эди. Ундан кейин 
темир йўлларда кетма-кет портлашлар 
авж олди. 20 кундан кейин Гантай рельс 
тагига заряд қўйди ва шнурни (портлагич 
моддага олов ўтказувчи пилик) бошқа 
қўпорувчилар жойлашган ўрмон томонга 
тортди. У ўз ишини тез ва шовқинсиз 
якунлаб, қўпорувчилар ёнига эмаклаб 
борди. Поездни кутиш бошланди.

Тез орада узоқдан яқинлашаётган 
душман эшелони шовқини эшитилди. 
У янада яқинлашиб келмоқда. Мана 
қоронғуликда балластли платформа-
дан шарпалар кўринмоқда, эшелон 
ортидан қўш паровоз тортаётган катта 
таркиб келмоқда. Қўпорувчи Батура 
зарядни балластли платформа орқали 
ўтказиб, шнурни тортди. Айни пайтда 
биринчи паровоз остида мина порт-
лади. Портлаш паровозни рельсдан 
улоқтириб юборди. Ортдан келаётган 
иккинчи паровоз биринчисига шиддат 
билан урилди ва иккаласи ҳам йўлдан 
қияликка ағдарилди. Ортидан худди гу-
гурт қутилари сочилганидек, жигарранг 
мундирларда келаётган фашистларга 
тўла вагонлар бир-бирининг устига 
ағнаб, ёйилиб кетди.

Разведкачилар мазкур жанговар 
партизанлик операциясидан кейин икки 
юзта ўлган ва уч юздан ортиқ ярадор 
фашист аскарлари ва офицерларини 
санашди. Уларни беш кишидан иборат 
қўпорувчилар гуруҳи йўқ қилди. Зарядни 
Гантай қўйди. Унинг танланган жойга 
яхшилаб ўрнатган заряди ўз вақтида 
портлатилгани юксак муваффақиятни 

таъминлади. Тирик қолган гитлерчилар 
тартибсиз равишда ўқ отишни бошлаш-
ди. Аммо қўпорувчилар ўрмонга зарар 
кўрмасдан, отряд командири топшириғи-
ни виждонан бажарган ҳолда қайтишди. 

Қўпорувчилик операциялари доим 
ҳам бундай муваффақиятли ўтмайди. 
Бир сафар зарядни қўяётганда Гантай 
фашист қўриқчиларини сезиб қолди. 
Улар темир йўл полотноси бўйлаб ҳа-
ракатланаётган эди. У жойга беркиниб 
олди. Дастлаб заряд қўйилган жой атро-
фидан икки фашист, кейин учтаси ўтди 
ва унинг ортидан катта гуруҳ кела бош-
лади. Улар бутун темир йўл полотносига 
ёйилиб келишарди. Фашистларнинг кўзи 
зарядга тушиб, нима эканини билиш 
учун ҳаммаси атрофини ўраб олишди.

– Заряд бекор кетади, уни ҳозир 
ечиб олишади – деган фикр ўтди Ган-
тайдан. – У шунчаки бекор кетмаслиги 
керак – деб, узоқ ўйлаб ўтирмасдан 
шнурни тортди. Кучли портлаш овози 
эшитилди. Ҳавога ер ва шағал билан 18 
фашист қўриқчилари кўтарилди. Заряд 
бекор кетмади.

Бир сафар қўпорувчилар пистирмага 
дуч келишди. Уни Гантай олдиндан сез-
ди ва заряд қўйишни кейинга қолдирмоқ-
чи бўлди. Қўпорувчилар яқинда фашист 
қўриқчилари гуруҳи ўтган қалин қора 
қарағайзор томонни узоқ вақт кузатиб 
туришди. Ҳаммаёқ жим-жит, шитирлаган 
овоз ҳам эшитилмасди. Шунда Гантай 
ва тўрт қўпорувчи полотнога эмаклаб 
боришди. Пулемётчи Маликов ўрмон 
чеккасида ётган ҳолда пулемётини шай 
қилиб, сафдошларини мудофаа қилар-
ди. Гантай ва шериклари кўтармагача 
шовқинсиз эмаклашди. Йўл семафор 
сими билан тўсилган эди. Унинг ости-
дан Гантай ва ортидаги икки қўпорувчи 
эпчиллик билан ўтишди, кейингиси эса 
орқасини симга илинтириб олди. Сим 
овоз чиқариб, жаранглай бошлади. 
Ҳамма қотиб қолди. Лекин атроф ҳамон 
тинч эди. Шунда Гантай биринчи рельсга 
эмаклаб борди ва тошларни ерга таш-
лаб, заряд учун чуқурликни тайёрлай 
бошлади. У шовқинсиз ишларди. Мана 
чуқурлик ҳам тайёр. Қўпорувчи унга 
тол зарядини берди. Гантай чуқурликка 
зарядни қўйиб, энди детонатор капсу-
лини ўрнатишни ўйлаётган ҳам эдики, 
кўтарманинг у томонидан қадам товуши 
эшитилди. Гантай бошини кўтариб унга 
яқинлашаётган фашист гуруҳини кўрди. 

Улардан энг биринчиси – Хальт! 
(«Тўхта!») – деб бақирди ва жавобни 
кутмасдан Гантайга қарата ўқ узди. 
Қўпорувчилар тугалланмаган ишлари-
ни ташлаб, ўрмон томонга қочишди. 
Фашистлар ёмғирдек ўқ ёғдиришди. 
Душман ўқларидан бири Гантайнинг 
чап қўлига тегди. Уни ва сафдошларини 
қоронғулик ва албатта ёрдамга келган 
пулемётчи Маликовнинг шиддатли оло-
ви қутқарди. Аниқ нишон билан у тўрт 
фрицни ўлдирди, қолганларини ётишга 
мажбурладики, бу ярадор командир ва 
бошқа қўпорувчиларнинг олов чизиғидан 
чиқишига имкон берди. Гантай гуруҳи 
бир ярим ой ичида тўртта душман поез-
дини ағдарди. Ярадор бўлган Гантай 
икки ой даволаниб, яна сафга қўшилди... 

Отрядда Гантай Тошниёзов ҳисобига 
кўплаб шуҳратга лойиқ жанговар ишлар 
мавжуд. У шосседа душман автоко-
лоннасини тор-мор этишда жасурлиги 
ва қатъийлиги билан ўрнак бўлди. Газ 
генераторлари учун ғўлалар омборини 
ёқиб юборди. Фашистларнинг фронт 
учун юбораётган ҳарбий материаллар 
поездини биринчилардан бўлиб тор-мор 
этишда қатнашди. Ғанитой бошчилиги-
даги қўпорувчилик гуруҳи душманнинг 

етти эшелонини ағдарди. Портлатиш 
натижасида 8 паровоз ва 76 вагон йўқ 
қилинди, фашист аскарлари ва офицер-
ларидан 456 нафари ўлдирилди, 583 
таси яраланди.

Гантай кўплаб мард партизан дивер-
сантларини тарбиялади, темир йўл по-
лотнолари, кўприклар ва алоқа восита-
ларини қўпориш бўйича ўз тажрибасини 
уларга ўргатди. Отрядда хизмат қилаёт-
ганлардан: “Ким партизан Холиқовни 
билади” деб сўрасангиз, кўпчилик уни 
билмаслигини айтишади. Аммо сиз Ёқуб 
ким деб сўрасангиз, ҳамма бир овоздан: 
«Ҳа-а-а, Якубними, уни билмаган одам 
йўқ!», – дейишади.

Ёқуб Холиқовни отрядда мард раз-
ведкачи, жасур қўпорувчи, интизомли 
жангчи, самимий дўст ва сафдош сифа-
тида яхши билишади. Ёқуб қўпорувчи-
лик иш тажрибасини ўз командиридан 
ўрганган. Борис Артёмович маҳаллий 
аҳоли билан алоқа ўрнатиш ва темир 
йўл магистралларини қўриқлайдиган 
душман кучларини разведка қилишда 
Гантайнинг ўнг қўли ҳисобланади. Толя 
Николаевский ва Толя Ишчук жасур 
жангчилар бўлиб, командир буйруқ-
ларини бажаришда уларни ҳеч нарса 
тўхтатиб қололмайди. Гантай бошчи-
лигидаги бу бешлик отряддаги қўпорув-
чилик-диверсия ишларида энг сараси 
ҳисобланади. 

Фашистлар фронт таъминланадиган 
бош магистралларни кучайтирилган ҳол-
да қўриқлашмоқда. Темир йўлнинг ҳар 
бир километрида олтита қуролланган 
қўриқчи, бошқа жойларда эса миномёт 
ва пушкалар жойлаштирилган дзотлар, 
шунингдек, минали майдонлар бор. 
Шунга қарамасдан, Гантайнинг қўпорув-
чилик гуруҳи фашистларнинг эшелон-
ларини ағдармоқда. Улар келгусида ҳам 
душман фронтига мадад ва қуролларни 
ўтказишмайди. Жанговар хизматлари 
учун отряд қўмондонлиги Гантай Тош-
ниёзовни ҳукумат мукофотига тақдим 
этди. У бунга тўла муносибдир». 

Ғанитой Тошниёзов 1944 йил 9 фев-
раль куни Смики қишлоғи яқинида оғир 
жангда ярадор бўлиб, душман қуршови-
да қолади. Командир сифатида у қурол-
дош дўстлари чекинишини таъминлаб, 
охирги ўқ билан ўзини отади. Отрядда 
10 февраль соат 20.00 дан 13 февраль 
соат 20.00 гача ҒанитойТошниёзовга мо-
там тутилади. Партизаннинг номи отряд 
рўйхатида абадий сақлаб қолинади... 

Ғанитой Тошниёзов «Ватан уруши 
партизани» медали ва I-даражали Ва-
тан уруши ордени билан тақдирланган. 
Отряд тавсиясига кўра, «Разгром» 
бригадаси Қаҳрамон унвонига унинг 
ҳужжатларини расмийлаштириб, ўша 
вақтда Москвада жойлашган Бело-
руссия партизанлик ҳаракати штабига 
жўнатганида самолёт душманнинг 
зенит тўпларидан ўққа тутилади. «Иск-
ра» отрядининг командири Владимир 
Дерябин Ғанитой Тошниёзовнинг синг-
лиси Бибиҳожар Сайдалиевага ёзган 
хатида «Ғанитой бизнинг отрядимизда 
Қаҳрамон унвонига тавсия этилган 
ягона партизан эди», – деб қайд этган  
эди (Назармат. Жанггоҳдан қатралар. – 
Тошкент, 1974. – Б. 89.).

«Искра» отряди ҳақидаги «Жанг-
ларда тобланганлар» номли ҳужжатли 
қиссасини Ғанитой Тошниёзовнинг ёр-
қин хотирасига бағишлаган журналист 
Василий Антонович Зеленский (Зе-
ленский В.А. Жангларда тобланганлар. 
– Тошкент: Ёш гвардия, 1978. – 232 б.) 
Бибиҳожар Сайдалиевага ёзган хатида 
у узоқ муддат Белоруссия компартияси 
партия тарихи институтининг архив 

ҳужжатларини ўргангач, «Искра» отря-
ди 1943 йилнинг 27 октябрида Ғанитой 
Тошниёзовни Қаҳрамон унвонига тав-
сия этганлигини аниқлаган (Назармат. 
Жанггоҳдан қатралар. – Тошкент, 1974. 
– Б. 91.).

Мен қаҳрамон ватандошимизни ке-
йинги тақдири нима бўлганини аниқлаш 
мақсадида Беларусга хизмат сафари 
билан келаётганимда: «Ғанитой Тош-
ниёзов қабрини зиёрат қила оламан-
ми?», – деган фикр хаёлимдан ўтди. 
Сафарнинг иккинчи ҳафтасида Петрусь 
Бровка номидаги Беларусь энциклопе-
дияси нашриётидан «Победа одна на 
всех. Беларусь – Узбекистан» китобини 
топдим. Китобнинг биринчи қисмида Ға-
нитой Тошниёзовнинг жасорати ҳақида 
ҳам алоҳида сўз юритилган, иккинчи 
қисмида Беларусь заминида дафн 
этилган минглаб ўзбекистонликларнинг 
қабрлари бўйича маълумотлар берил-
ган. Аввало, айтиш керакки жуда катта 
иш қилинган. Шу билан бирга, рўйхатда 
Ғанитой Тошниёзовнинг қабри қаерда 
экани ҳақида маълумот йўқ эди. 

Ёзувчи Назарматнинг «Жанггоҳдан 
қатралар» китобида «Разгром» брига-
дасининг «Искра» отряди командири 
В.Дерябин билан бирга Ғанитой Тош-
ниёзов қабрини зиёрат қилишга бор-
гани ҳақидаги хотираларида бу ҳақда 
маълумот бўлиши мумкинлигини эсла-
дим. Меҳмонхонага қайтгач, китобнинг 
электрон вариантини яна бир бор кўриб 
чиқдим. Адашмаган эканман. Китобнинг 
44-бетида қабр Клиник қишлоғидаги 
жойлашгани кўрсатилганди. 

Интернет орқали «Клиник қишлоғи, 
биродарлик қабристони», деб қидирув 
бердим. Интернет Червенский райо-
нининг Клинок қишлоғи бўйича маълу-
мотларни кўрсатди. Унда қишлоқдаги 
қабристонда «Разгром» бригадасида 
фаолият олиб борган партизанларнинг 
қабрлари борлиги қайд этилган. Аммо 
негадир «Искра» отряди ҳақида ҳеч 
нима дейилмаган...

Эртаси куни дастур доирасида бир 
қанча учрашувларга борганим сабабли 
меҳмонхонага кеч қайтдим. Саҳардан 
яна интернетдан маълумот изладим. 
Лекин натижа бўлмади. Ниҳоят, ёзувчи 
Назармат китобининг 43-бетида кўрса-
тилган маршрут бўйича қишлоқ номини 
қидиришни бошладим. Ана ўшанда 
қишлоқ агрошаҳарчага айланганини ва 
унинг ҳозирги пайтда Кленник деб ном-
ланганини аниқладим. 

Агрошаҳарчанинг биродарлик қаб-
ристони ҳақида маълумот бўйича 
қидирув бердим. Смолевичи туман 
ижроия қўмитасининг 2018 йил 6 август-
даги 1848-қарорига илова ҳужжатидаги 
45-қаторида 5360-рақамли қабр Ғанитой 
Тошниёзовники эканлиги берилган экан. 
Шундай қилиб, 2019 йил 3 августда та-
рих фанлари доктори Бахтиёр Расулов 
билан биргаликда Минск – Рованичи 
йўналишидаги автоуловда йўлга чиқдик. 
Биродарлик қабристони агрошаҳарчага 
киришда ёки бошқа жойида бўлиши 
мумкин эди. Шу сабабли ҳайдовчидан 
қабристон қаерда эканини сўрадик. У 
қабристонни эслай олмаётганини, аммо 
манзилга яқин қолганида йўловчилар-
дан сўраб-суриштиришини билдирди. 
Ниҳоят, манзилга яқинлашганимизда 
бир аёлдан қабристон қаерда жойлаш-
ганини аниқлаб олдик. Ҳайдовчи ўзининг 
буваси ҳам урушда қатнашгани ҳақида 
гапириб, якуний бекатдан сал юқорида 
жойлашган биродарлик қабристонига 
олиб бориб қўйди. 

Йўлнинг ўнг четида биродарлик 
қабристони, чап томонида қишлоқ 

қабристони жойлашган экан. Бирга-
ликда биродарлик қабристонига кириб, 
ёдгорликка битилган номларни бирин-
кетин ўқий бошладик. Аммо уларнинг 
ичида Ғанитой Тошниёзовнинг  номи 
қайд этилмаган эди. Яна бошқа жойда 
қабристон бор-йўқлигини ҳайдовчидан 
суриштирдик. У бошқа қабристонни 
билмаслигини айтди. Йўловчиларни 
куттириб қўйгани учун ҳайдовчи вақти 
чегараланганлигини айтиб, узр сўради. 
Истасак, бирга шаҳарчага боришимиз 
мумкинлигини билдирди. Биз Бахтиёр 
Расулов билан ватандошимиз қабрини 
топиб, зиёрат қилиш мақсадида келга-
нимизни айтиб, у билан хайрлашдик. 
Кейин биродарлик қабристони ёнидаги 
қабристонга бордик. 

Қабристонга кирган заҳоти қабртош-
ларда бу ерда мангу қўним топган ин-
сонларнинг вафот этган саналари 1943-
44 йилларга тўғри келишини аниқладик. 
Бу бизни бироз хотиржам қилди. Шу 
вақт йўловчиларни манзилига тушириб 
қайтиб келаётган автоулов ҳайдовчиси 
қабристон бошида тўхтаб, бизларга сиг-
нал берди. У қабристон бошланишида 
бир қатор партизанларнинг қабрлари 
борлигини айтиб, йўлида давом этди.

Ҳақиқатдан ҳам бу жойда ўндан 
ортиқ партизанларнинг қабри бор экан. 
Лекин уларнинг орасида ҳам Ғанитой 
Тошниёзовнинг қабри йўқ. Рақам бўйича 
қарайлик десак, қабрларда рақам кўр-
сатилмаган. Бахтиёр ака билан бирма-
бир қабрларни қараб чиқишга келишиб 
олдик. Биринчи қатор тугади. Иккинчи 
қатор, учинчи, тўртинчи, бешинчи... 
Қайсидир қатор узун, қайси биридир 
бошқаси билан туташиб кетган... 

Юртдошимиз қабрини топишга бўл-
ган ишонч тобора сўниб борарди. Еттин-
чи қаторни дала томонидан бошладим. 
Қатордаги охирги қабрга яқинлашар 
эканман, ундаги юлдуз рамзи диққатим-
ни тортди. Сабаби, партизанларнинг 
қабрларида юлдуз рамзи бор эди. Ҳа, 
бу – Ғанитой Тошниёзовнинг қабри эди. 
Демак, қабристон бошланишидан ва 
кўча томондан еттинчи қатордаги би-
ринчи қабр юртдошимизга тегишли экан. 

Қабр бошида навбат билан тиловат 
қилдик. Тиловатдан кейин Бахтиёр ака: 
«Қаранг, қабр яқиндагина тозаланиб, 
тартибга келтириб қўйилган», – деди. 
Ҳақиқатдан ҳам қабр тозалангани 
кўриниб турарди. «Бахтиёр ака, қиш-
лоқ фуқаролар йиғинидан қабрга ким 
қараётганини аниқлаштириб, бир оғиз 
миннатдорчилигимизни билдиришимиз 
керак», – дедим. Бахтиёр ака «Автоулов 
ҳайдовчиси қишлоқ фуқаролар йиғини 
шанба куни ишламайди, деб айтди-ку!» 
– деди. Мен эса: «Қоровул бордир, ун-
дан раиснинг уйини сўраймиз, учрашиб 
кетамиз», – дедим...

Қабристондан чиқиб кетаётганимиз-
да пиёдалар йўлаги қаторида ўрнатил-
ган тахтачага рус тилида ёзилган ёзуви 
диққатимизни тортди. Бахтиёр ака: 
«Козимхон, балки мактабдан суришти-
рармиз!» – деди. Мен: «Ҳозир шанба 
бўлса, устига-устак ёз бўлса», – деб ўз 
фикримни билдирдим. Шунда у киши: 
«Қоровул бордир» – деди.

Биз Кленник болалар боғчаси – 
таянч мактаб ўқув-педагогик мажмуасига 
кириб бордик. Бизни қоровул аёл кутиб 
олди. Улар юртдошимиз қабрини зиёрат 
қилишга келганимизни эшитиб, мактаб-
да музей борлигини айтди ва ўша заҳоти 
мактаб директорига қўнғироқ қилиб, уни 
бизнинг нима учун келганимиздан хабар-
дор қилди. Бирпасда мажмуа директори 
Нина Ивановна Минич етиб келиб, бизни 
музей билан таништира бошлади. Му-
зей раҳбари Виктория Юрчук ҳам тез 
орада қаердандир етиб келди.

Музейда «Искра» отрядининг таниқ-
ли қўпорувчиси Ғанитой Тошниёзовга 
алоҳида экспозиция қилинган. У ерда 
қаҳрамон Тошниёзовнинг синглиси 
Бибиҳожар Сайдалиеванинг хати, у то-
монидан тақдим этилган альбом сақла-
наётган экан. Экспозициядан 1975 йил 
6 июлида Ғанитой Тошниёзовнинг онаси 
ва синглиси қабрни зиёрат қилаётгани 
муҳрланган сурат ҳам ўрин олган...

Музей раҳбари Виктория Алек-
сандровнадан: «Қабрлар, юртдошимиз 
қабри тоза-озода, тартибга келтирилган 
экан. Ҳурматингиз, эътиборингиз учун 
сизлардан миннатдормиз. Уларнинг 
қабрларига ким қарайди?» деб сўра-
дик. «Қаҳрамон партизанларимизнинг 
қабрларига мактабимиз ўқувчилари 
қишин-ёзин қараб келишади», – деб 
жавоб берди мезей директори... Бун-
дан жуда мутаассир бўлдик. Демак, 
қабр қаровсиз қолмайди. Ғанитой 
Тошниёзов жасорати ҳақида ҳикоялар 
авлоддан-авлодга ўтаверади...

Козимхон САГДУЛЛАЕВ,
Ўзбекистоннинг энг янги 

тарихи масалалари бўйича 
Мувофиқлаштирувчи-методик 

марказ директори в.б., 
санъатшунослик фанлари бўйича 

фалсафа доктори.

Мамлакатимизда жисмоний тарбия ва 
спортни ривожлантиришга алоҳида эътибор 
қаратилаётгани, аҳоли, хусусан, ўқитувчи ва 
ўқувчиларни оммавий спортга жалб этиш, 
ишхоналарда бадантарбия ва гимнастика 
машғулотларини йўлга қўйиш замирида соғлом 
турмуш тарзига риоя этишдек муҳим масала 
мужассамлигидан ташқари, меҳнат самарадор-
лигининг ошишига хизмат қилади.

Пойтахтимизнинг Миробод туманидаги 125-умум-
таълим мактабида “Спорт — саломатлик гарови” 
шиори остида педагоглар жамоаси ўртасида спорт-
нинг 6 тури бўйича мусобақа ташкил этилди. Унда 
мактаб ўқитувчиларидан ташкил топган 8 жамоа 
иштирок этди. Ҳаяжонли ва қизиқарли ўтган чаққон-
лик баҳсларида ғолиб ва совриндорлар аниқланди. 
Унга кўра, 1-ўринга мактабнинг она тили ва адабиё-
ти фани ўқитувчилари, 2-ўринга жисмоний тарбия 
ва табиий фанлар, 3-ўринга рус тили ва адабиёти 
фани ўқитувчилари жамоалари лойиқ деб топилди. 
Мусобақа ғолибларига мактаб директори Нилуфар 
Хаджиматова ва ташкилотчилар томонидан диплом, 
фахрий ёрлиқ ва эсдалик совғалари топширилди.

Бундай спорт мусобақалари жамоада соғлом 
турмуш тарзини тарғиб қилиш, тиббий маданиятни 
шакллантиришга хизмат қилади.

Мухлиса АЛИМОВА,
125-умумтаълим мактабининг 

маънавият ва маърифат масалалари
 бўйича директор ўринбосари.

ТАДБИР



Мамлакатимизда  аҳоли 
саломатлигини асрашда 
муҳим тузилма – шошилинч 
тиббий ёрдам хизматини янада  
ривожлантириш,  фаолият 
самарадорлиги ва тезкорлигини 
янада ошириш бўйича  бир 
қатор чора-тадбирлар йўлга 
қўйилмоқда. 

Тиббиёт соҳасини жадаллик билан 
ривожланаётгани, шу вақтгача жазм этил-
маган ўта мураккаб ва ноёб операциялар 
ўзимизда муваффақиятли амалга оширила 
бошлаганлигини Республика шошилинч 
тиббий ёрдам илмий маркази Наманган  
вилояти филиали тиббиёт муассасаси 
мисолида кўришимиз  мумкин. Ушбу мар-
казда шифокорлар хорижий давлатлар-
нинг нуфузли тиббиёт соҳаларида малака 
ошириб, улар  билан ўзаро ҳамкорликда   
бир  қатор янги турдаги  жарроҳлик опера-
цияларини тизимга жорий этишмоқда. Шу 
билан бир қаторда, беморлар саломатлиги 
учун яхши шарт-шароитлар яратиш мақса-
дида тиббиёт марказида  айни кунларда  
замонавий типдаги реконструкция ишлари 
ниҳоялаб бормоқда.                                                                

— Муҳтарам  Президентимиз таъ-
кидлаб ўтганларидек, “Республика ихти-
сослашган марказларнинг вертикал иш 
тизимини жадаллаштириб, уларни оила-
вий шифокор пунктлари билан боғлаш 
зарур”. Бу борада Наманган тажрибасини 
кенгайтириб, барча беморларни пойтахт-
га юбормасдан, уларга яшаш жойида 
ихтисослашган тиббий ёрдам олиш им-
кониятини яратиш кераклигини  алоҳида 
эътироф этганликлари тиббиёт муасса-
самизда янада кенг кўламли ишлар олиб 
боришимизга туртки бўлди”, — дейди 

филиал   директори Аброр Алижонов.
Республика шошилинч тиббий ёрдам 

илмий маркази Наманган вилоят  филиа-
ли тиббий муассасалар учун ташкилий 
услубий марказ бўлиб, вилоят аҳолисига 
юқори малакали ихтисослашган шоши-
линч тиббий ёрдам кўрсатишга хизмат 
қилиб келади. Ҳозирги кунда марказ 350 
ўринга мўлжалланган қуйидаги  21 та кли-
ник бўлимларга эга. Жумладан, болалар 
соматикаси  (30 ўрин), болалар жарроҳ-
лиги (20 ўрин), 1-жарроҳлик  (20 ўрин), 
2-жарроҳлик  (20 ўрин), 3-жарроҳлик (20 
ўрин), урология  (20 ўрин), гинекология  
(20 ўрин), қон-томир жарроҳлиги  (20 
ўрин), болалар реанимация ва анесте-
зиология  (12 ўрин), куйганлар (25 ўрин), 
заҳарланганлар ва экстракорпорал деток-
сикация  (10 ўрин), барвақт реабилитация  
(30 ўрин), шошилинч кардиология (40 
ўрин) ва неврология  (30 ўрин), қўшма му-
раккаб шикастлар ва нейрохирургия  (25 
ўрин), травматология  (20 ўрин), терапев-
тик (12 ўрин) ва хирургик реанимация (10 
ўрин), нейрореанимация (8 ўрин) бўлим-
лари ва  қабулхона беморлар хизматида. 
Шу билан бирга,  ёрдамчи ва диагностика 
бўлимлари  ҳам мавжуд.                                                 

Марказда ўтган даврда малакали 
шифокорлар томонидан 100 дан зиёд 
янги диагностика ва даволаш усуллари 
амалиётга татбиқ этилди. Янги замонавий 
назорат диагностика ва сунъий нафас 
олдириш ҳамда наркоз аппаратларини 
ишлатилиши, перидурал анестезияни 
қорин бўшлиғини юқори қисмларида 
бажариладиган операцияларда қўллани-
лиши, найсимон суякларни очиқ ва ёпиқ 
синишларида экстрамедуляр стерженли 
компрессион остеосинтез қилиш, мия ичи 
инсульт гематомаларида актив дренажлар 
ўрнатиш; умуртқа поғоналарини асоратли 
синишларида умуртқаларни олдинги вер-
тебротомияси ва транспедикуляр стабили-
зация қилиш, жигар абсцесси ва йирингли 
эхиноккозларини ҳамда қорин бўшлиғи-
даги йирингли жараёнларни ультратовуш 
назорати остида «пункцион-дренажлаш» 
операциялари, болаларда лапароскопик 
аппендэктомия йўлга қўйиш бўйича ишлар 
олиб борилгани тиббиёт соҳасидаги янги 
ўзгаришларга сабаб бўлди. 

Бундан ташқари, жуда кўплаб ка-
саллик турларига қарши курашиш ва 
даволаш чора-тадбирларини ошириш 
мақсадида марказнинг олий тоифали  
шифокори, кўп йиллик тажрибага эга 
бўлган  Баркамол Исақов томонидан кенг 
турдаги тиббий илмий изланишлар олиб 

борилмоқда. 
Бугунги кунда филиалда 2 нафар 

тиббиёт фанлари доктори ва 7 нафар тиб-
биёт фанлари номзоди ҳамда кичик тиб-
биёт ходимлари фаолият кўрсатмоқдалар. 

РШТЁИМ Наманган филиалида 
кадрлар малакасини оширишга ҳам 
катта эътибор берилмоқда.  Жумладан, 
«Болалар хирургияси бўлими» шифоко-
ри  Бахтиёр Жаббаров 2016 йил январь 
ва февраль ойларида Деҳли шаҳридаги 
«Super Specialty Hospital» клиникасида 
«Болаларда лапароскопияни қўллаш» 
бўйича 2017  йил август ойида Авст-
риянинг Зальцбург шаҳрида «Болалар 
хирургияси» бўйича  малака ошириб 
қайтди. Бундан ташқари, филиалнинг 
нейрохирургия бўлими шифокори Сай-
дулло Шарифбаев ҳам бир неча хорижий 
давлатларда нейрохирургия соҳасини 
ривожлантириш бўйича  2008 йилда 
Ҳиндистоннинг Деҳли шаҳрида, 2015 
йилда Австриянинг Зальцбург шаҳрида 
«Нейрохиругия»  халқаро  семинарда, 
2017 йилда 3 ой давомида Япониянинг 
Токио шаҳрида «Нейрохирургия» йў-
налишида, 2014 йилда Қозоғистоннинг 
Астана шаҳрида ўтказилган «10-Осиё 
нейрохирурглар конгрессида», 2015 йил-
да Италиянинг Рим шаҳрида ўтказилган 
«Халқаро Нейрохирургия Жамиятлари 
Ассоциацияси»нинг 15-халқаро конгрес-
сида ўз мақолалари билан қатнашиб, 
«Ёш нейрохирурглар учун грант» соҳиби 
бўлди. Бу эса ўз навбатида шифокор то-
монидан янги тиббий ускуна сотиб олиш 
ҳамда жарроҳлик амалиётини самарали 
усулда олиб  ўтказишда тиббиёт марка-
зига катта ёрдам бўлди.  

Келгусида марказнинг моддий-техника 
базасини мустаҳкамлаш,  кўрсатилаётган 

тиббий хизмат   сифатини янада ошириш, 
малакали мутахассислар тайёрлаш, янги 
самарали тиббий хизмат турларини кири-
тиш, мутахассисларнинг доимий малакаси-
ни ошириб бориш, филиални   замонавий 
тиббий технологиялар билан жиҳозлаш, 
янги технологияларни жорий этиш (бюд-
жет маблағлари, хорижий инвестициялар, 
грантларни жалб этиш), РШТЁИМ НФ ва 
унинг филиалларидаги маънан эскирган 
тиббий ускуналарни янгилаш бўйича улкан 
режаларни мақсад қилиб қўйилганлиги 
тиббиёт соҳасида ижобий ўзгаришлар 
бўлаётганидан дарак бермоқда.  

Дарҳақиқат, замонавий тиббиётни 
юқори технологияларсиз тасаввур қи-
либ бўлмайди.  Шунга кўра,  марказда 
трансплантология   ривожига  алоҳида 
эътибор қаратилмоқда ва бу келгусида 
ҳам давом этади.  Молекуляр ва нуклеар 
тиббиёт, робот ёрдамидаги операциялар 
учун ускуналар ва даволашнинг бошқа 
юқори технологияли жарроҳлик усулла-
рини жорий қилиш ҳам кўзда тутилган.

Эътиборга монанд ҳалол меҳнат 
қилиш, давлатимиз томонидан яратиб бе-
рилаётган замонавий тиббий хизматдан 
аҳолининг барча қатламини баҳраманд 
этиш ва халқимизни рози қилиш вази-
фаси соҳа ходимларига юклатилмоқда. 
Ишонамизки, бундай масъулиятли вази-
фани уддалаш учун тиббиёт марказининг 
илмий ва амалий салоҳияти етарли, 
шифокорлар  баҳамжиҳат бўлиб имко-
ниятларни тўлиқ ишга солиб меҳнат қи-
лишса, “саломатлик посбони”, деган улуғ 
номга муносиб бўлишади, халқимизнинг 
ишончи ва меҳрини қозонишга албатта 
эришишади.

МУРОЖААТНОМА

КИТОБ БИЗНИНГ ДЎСТИМИЗ

РЕКЛАМА ЎРНИДА

РЕСПУБЛИКА ШОШИЛИНЧ ТИББИЙ ЁРДАМ ИЛМИЙ 
МАРКАЗИ НАМАНГАН  ВИЛОЯТИ ФИЛИАЛИ
аҳоли хизматида

Бугунги кунда давлатимиз томони-
дан ёш авлодга  бўлган эьтибор, уларга 
берилаётган имконият ва яратилаётган 
шарт-шароитлардан оқилона фойдала-
ниб, ўз билими,  истеъдоди ва салоҳия-
тини намоён қилишга интилаётган ёшлар 
сафи кун сайин ортиб бораётганлиги 
қувонарли ҳол. Яқинда  пойтахтимизда 
Абдулла Қодирий номидаги ижод макта-
би, Республика Маънавият ва маърифат 
маркази ҳамда Ўзбекистон Ёзувчилар 
уюшмаси билан ҳамкорликда  буюк адиб 
таваллудининг 127 йиллигига бағишлаб 
“Абдулла Қодирий ижодий меросининг 

ўзбек ва жаҳон адабий-эстетик тафак-
кури тараққиётидаги ўрни” мавзуида 
ўтказилган  халқаро илмий-амалий 
конференция ёш илмсеварлар учун 
янги имкониятлар эшигини очди. Унда  
Фарғона вилояти, Бувайда туманидаги 
2-умумтаълим мактабининг 10-11-синф 
ўқувчилари Беҳрузахон Остонақулзода 
ва Нилуфархон Аҳматовалар ўзларининг 
“Абдулла Қодирий ижодининг тарбиявий 
аҳамияти” мавзусидаги  илмий мақоласи 
билан иштирок этишди. Мақола юқори 
баҳоланиб, халқаро илмий-методик анжу-
ман материаллари жамланган тўпламда 

чоп этилиши мактаб жамоаси ва ўқувчи-
лар учун қувончли воқеа бўлди.

– Абдулла Қодирий асарларини бола-
лигимдан яхши кўраман. Буюк адибнинг 
127 йиллиги муносабати билан ўтказил-
ган халқаро анжуманда биринчи марта  
устозларимиз билан онлайн иштирок 
этдик, – дейди Беҳрузахон Остонақулзо-
да. – Республикамиздаги таниқли қоди-
рийшунос олимлар билан бир қаторда 
хорижлик тадқиқотчилар – Москва давлат 
лингвистика университети доценти, педа-
гогика фанлари номзоди Беғам Қораева, 
Жанубий Қозоғистон давлат педагогика 
университети доценти Шаҳло Норалие-
ва, Истанбул университети докторанти 
Отабек Тиллаев, Чимкент шаҳридаги 
53-мактаб ўзбек тили ва адабиёти фани 
ўқитувчиси Салимжон Ғаниев, Москва 
давлат лингвистика университети 3-курс 
талабаси Александра Ўзбекованинг зоом 
платформаси орқали маърузаларида 
Абдулла Қодирий ижодининг жаҳон миқё-
сида ўрганилиши бўйича айтилган фикр-
лари бизда катта таассурот қолдирди. 
Айниқса, улуғ адибнинг набираси Шерхон 
Қодирийнинг маърузаларидан жудаям 
таъсирландик. Очиғини айтишим керак, 
Нилуфархон билан ҳамкорликда ёзган 
мақоламиз бизнинг илм йўлидаги илк из-
ланишимиздир. Кичик тадқиқотимизнинг 
нуфузли халқаро анжуман тўпламида чоп 
этилиши биз учун кутилмаган воқеа бўл-
ди. Бу  муваффақият бизни  келажакда 
янада кўпроқ  ўқиб-изланишга, устозлари-
мизнинг   ишончини оқлаш учун астойдил 
ҳаракат қилишга даъват этади. 

Ўзбекистон ХДП Бувайда тумани 
кенгаши раиси ўринбосари, фахрий 
журналист Собиржон  Отабоевнинг 
сўзлари ёш китобхонлар учун ўзига хос 
сабоқ бўлди:

– Кейинги беш йилда мамлакатимиз 

сиёсий, иқтисодий, ижтимоий ва маъна-
вий ҳаётида туб ўзгаришлар, тарихий 
ислоҳотлар юз бермоқда. Ёшларнинг 
келажакда қандай инсон бўлиши, касб 
танлаши, шахс сифатида камол топиши, 
орзу-умидларининг рўёбга чиқиши улар-
нинг қандай таълим олиши ва китобга 
муҳаббати билан боғлиқ. Китобхонликни 
комплекс ривожлантириш учун барча 
имкониятлар ишга солинмоқда. Биз 
маҳаллалар ва  мактаблардаги давра 
суҳбатлари, уч авлод вакилларининг уч-
рашувларида доимо янги китоблар ҳақида 
фикрлашамиз. Туманимиз ёшларининг 
халқаро илмий анжуманда иштирок этиши 
таълимда амалга оширилаётган муҳим 
ислоҳотларнинг кўзгуси бўлиши билан 
бир қаторда уларнинг келажагига умид 
уйғотади.

– Мутафаккирларимиз айтганидек, 
“Китоб ҳам оёғинг, ҳам қўлинг, ҳам кўзинг, 
ҳам қулоғингдир. Китоб бебаҳо хазина, 
аждодлар ўтмиши, – дейди туман ҳокими 
ўринбосари Ҳ.Исақулов. – Ўтмишни анг-
лай олсанг, келажакни режалаштирасан, 
у сенга ёруғ юлдуздир. Китобхон қизла-
римиз Беҳруза ва Нилуфар эришган ютуқ 
туманимиз ёшлари учун ибратдир. Китоб 
мутолаа қилишдан, аждодлар меросини 
ўрганишдан, ўқишдан, изланишдан асло  
чарчаманг. Мақсадимиз, биронта ўғил-қи-
зимизнинг интилишлари эътибордан четда 
қолмасин. Улкан инқилобий ўзгаришлар, 
янгиланишлар остонасида турган мам-
лакатимиз ёшларининг бўш вақтларини 
мазмунли ўтказиш, уларни китобхонликка, 
илм-маърифатга қизиқтириш, интилиш-
ларини қўллаб-қувватлаш ҳаммамизнинг 
вазифамиз.

Бувайда тумани 1 ва 2-сектор ҳамда 
туман ахборот кутубхона марказининг та-
шаббуси билан 2-умумтаълим мактабида 
ўтказилган маънавий-маърифий тадбир 

доирасида  Ўзбекистон Қаҳрамони, атоқли 
адабиётшунос олим Озод Шарафиддинов-
нинг “Танланган асарлар”и ҳамда Ўзбе-
кистон халқ шоири, Олий Мажлис Сенати 
аъзоси Энахон Сиддиқованинг “Ватанга 
бахшида умр” китобларининг тақдимоти 
ўтказилди. 

– Ёшлар бандлигини таъминлаш, 
уларнинг бўш вақтларини самарали ва 
фойдали ишларга йўналтириш борасида 
Бувайда туманида амалга оширилаётган 
ишларни кўриб жуда хурсанд бўлдик, – 
дейди филология фанлари номзоди, 
Республика маънавият ва маърифат 
маркази “Маърифат” тарғиботчилар 
жамияти аъзоси Ҳулкар Ҳамроева. – Ки-
тобни фақат ўқиш эмас, балки унинг маз-
мунини уқиш, англаш ва ундан тўғри хуло-
са чиқаришни ҳам билиш керак.  Бугунги 
кунда мамлакатимизда ёшлар тарбияси, 
маънавияти ва камоли  масаласи давлат 

сиёсатининг энг устувор йўналишларидан 
бири ҳисобланади. Тадбирда иштирок 
этган навқирон дўстларимиз инсонни ка-
молотга етакловчи буюк инъом илм-маъ-
рифат, китоб ва тафаккур эканлигига яна 
бир бор ишонч ҳосил қилишди.   

Тадбирда Беҳрузахон Останақулзода 
ва Нилуфархон Аҳматовага анжуман 
сертификати ва Республика маънавият 
ва маърифат маркази томонидан янги 
китоблар жамланмаси тақдим этилди. 
Тумандаги 2, 3, 15-умумтаълим мактаб-
лари ва 2-ИДУМ ўқувчилари таниқли 
шоирлар Аъзам Ўктам ва Минҳожиддин 
Мирзо шеърларидан намуналар ўқишди. 
Ўзбекистон ХДП Бувайда тумани кенгаши 
томонидан ёш ижодкорлар, фаол иштирок 
этган ўқувчилар тақдирланди. 

Тўмарис АЪЗАМ,
Темур АЪЗАМ.

Жамиятимиз учун ҳар томонлама етук ва баркамол, 
юксак салоҳиятли, ўзининг мустақил фикрига эга, амалга 
оширилаётган ислоҳотларга бефарқ бўлмаган, юртнинг 
келажаги йўлида олий мақсадларга интилувчан, серғайрат, 
ватанпарвар, садоқатли, комил шахслар тарбиясидан 
муҳимроқ вазифа йўқ. 

Бугунги кунда мамлакатимиз вилоят-
ларида, шаҳар ва туманларда иқтидорли 
ёшларнинг маълум бир спорт тури билан шу-
ғулланиши учун жуда катта имкониятлар яра-
тилмоқда. Жисмоний тарбия ва спортни янада 
ривожлантириш, аҳолининг барча қатламла-
рини, айниқса, ёшларни оммавий спорт билан 
мунтазам шуғулланишга жалб қилиш, спорт 
турлари бўйича терма жамоалар таркибини 
шакллантиришда шаффофликни таъминлашга 
алоҳида эътибор қаратилмоқда. 

Спортнинг ниқобсиз жанг турларидан бири 
каратэ ҳисобланади.  Каратэ япон тилида «бўш 
қўллар» маъносини билдиради. Каратэ – қуролсиз  
ўзини ўзи  ҳимоя қилиш, инсон танасининг нозик 
жойларига қўл ёки оёқ билан зарбалар беришга 
асосланган спортнинг бир тури. Ёшларимиз ўр-
тасида спортнинг каратэ тури оммалашишида 
Ўзбекистон каратэ федерациясининг президен-
ти, Ўзбекистонда хизмат кўрсатган спорт устози, 
қора белбоғ 6 – ДАН соҳиби Нурхон Нафасовнинг 
хизмати катта. У ўз ишининг жонкуяри ва устаси 
ҳисобланади. Ўтган йиллар мобайнида Нурхон 
Нафасов кўплаб мураббий ва спорт  усталарини 
етиштирди. Унинг шогирдлари бугунги кунда ушбу 
спорт тури бўйича фахрли унвонларга эришди.

– Спорт менинг ҳаётим, – дейди Нурхон 
Нафасов. – Эсимда,  мустақилликка қадар ҳали 
бу спорт тури ривожланмаган эди. Япония ва 
Хитой қўл жанги ҳақидаги фильмларини тез-тез 
кўриб турардим. Илгарилари бундай фильмларни 

кўриш ҳам тақиқланган эди. Кейинчалик бизда 
каратэ спорт турига ҳам қизиқиш уйғона бош-
ланди. Спортчиларнинг ҳаракатларини диққат 
билан кузатардим.  Шу тариқа спортнинг каратэ 
турига қизиқиб қолдим. Каратэ машғулотларига 
маҳалламиздаги болаларни ҳам жалб қилдим. 
Ҳовлимизда улар билан каратэнинг усулларини 
машқ қиладиган бўлдик. Болаларнинг спортга 
бўлган эътиборини кучайтирдим.  Шу тариқа бу 
спорт тури оммалашиб кетди.

Аҳолининг қизиқиши ва хоҳиш-истакларидан 
келиб чиқиб, умумтаълим мактаблари, олий 
таълим муассасаларида камида биттадан ривож-
ланаётган миллий спорт турларига ихтисослашти-
рилган янгича спорт мактабларини ташкил қилиш 
бугунги кун талабига айланмоқда.

Яқинда мамлакатимизда спортнинг каратэ 
тури бўйича катталар, ёшлар ва ўсмирлар ўртаси-
да бўлиб ўтган Ўзбекистон чемпионати мусобақа-
ларида  чемпионат доирасида турли кўргазмали 
чиқишлар, концерт дастурлари намойиш этилди. 
Нурхон Нафасовнинг шогирдлари мусобақада ўз 
маҳоратларини кўрсатиб, совринли ўринларни 
қўлга киритишди. Мазкур соҳани ривожлантириш-
да пешқадам ва фидойи  бўлиб келаётган Нурхон 
Нафасовдек спорт усталари кўпаяверсин.

Сабоҳат ТЎХТАБОЕВА,
Тошкент давлат транспорт университети 

академик лицейи она тили ва адабиёт 
фанлари кафедра мудири.

«TOSHKENT UNIVERSAL AUKTSION SAVDO» МЧЖ 
АХБОРОТИ

«Asakabank» АЖнинг «O`ZINVESTLOYIHA» МЧЖ Республика инжиниринг компанияси устав фондидаги 
9,9% жамият улуши ушбу ташкилотнинг 2021 йил 19 апрелдаги 19-23/2407-сонли хатига асосан аукцион 
савдоларидан олинганлиги маълум қилинади.

Гувоҳнома № 005357

КАРАТЭ ЯПОН ТИЛИДА «БЎШ 
ҚЎЛЛАР» МАЪНОСИНИ БИЛДИРАДИ

